
1–сабақ. Тәуелсіз Қазақстан

Жаңа сөздер.

Бұлтартпас, жүгенсіздік, дүрбелең, жапсары, ұстаным, тегеу-рінді, құлшыныс, табандылық.
2. Жоғарыдағы сөздермен бірнеше сөз тіркес-терін құраңыз.

Үлгі: тегеурінді билік, бұлтартпас дәлел,..
3. Мына сөздер мен сөз тіркестерінің орысша баламасын беріңіз.

Отаршылдық саясат, жүгенсіздікке қарсы күрес, түбірлі өзгерістер, саяси жүйе, экономикалық дербестік, демократиялық дербестік, демократиялық ұстанымдар, мемлекеттік нышандар, қоғамның саяси кемелденуі, еліміздің халықаралық абыройы.

4. Мәтінді оқыңыз.

Жер бетінде 200-ге жуық мемлекет, бес мың тілде сөйлейтін этностар бар. Солардың ішінде азаматтық пен тәуелсіздіктің баға жетпес парқын ұзына тарихында қастерлеп, сарғая күтіп, сол үшін қисапсыз құрбандыққа барғаны қазақ халқындай-ақ болар.

Азаттықтың ақ таңына ешқандай байлықтың да, биліктің де балама бола алмайтынын арғы аталарымыз – ер түріктер көк тасқа қашап жазып кеткен. Түркі қағанатының тағдырына апат төндірген ауыр кезеңді бейнелейтін мына сөздер осының бұлтартпас айғағындай:

Бірлесе ілгері шаптың,

Бірлесе кейін шаптың,

Барған жеріңде не игілік таптың

Қаның судай ақты,

Сүйегің таудай жатты.

Бек ұлдарың құл болды.

Сұлу қыздарың күң болды.

Білмегенің үшін, жамандығың үшін.

 





Күлтегін

Жат елдің, жат өркениеттің уысына ілінген ұлттар мен ұлыстар үшін азаматтық даяр күйінде әлдеқайдан келе қалмайды. Қазақ халқының отаршылдық саясатқа, үстемдік пен жүгенсіздікке қарсы күресі ХVІІІ ғасыр аяғында Сырым Датұлы көтерілісімен басталып, ХІХ ғасырда Исатай мен Махамбет, Кенесары мен Жанқожа бастаған ұлт-азаттық қозғалыстары арқылы жалғасын тапты. Ол 1916 жылғы ұлы дүрбелеңге ұласты. ХХ ғасыр аяғында 1986 жылдың желтоқсан оқиғасымен тарихқа енді. Әр ғасырда 4-5 ұрпақ дүниеге келетінін ескерсек, қазақ халқының 10 буын ұрпағы азаттық үшін күрес туын қисайтпай көтеріп келген екен. Ендеше 1991 жылдың 16 желтоқсанында жарияланған Қазақстанның мемлекеттік тәуелсіздігі әділеттің, ақиқаттың, имандылықтың салтанаты.

Қазақстанның тәуелсіздік алуы ел өмірінде тарихи түбірлі өзгерістердің жүзеге аса бастауына негіз болды.

Еуразия қос құрылығының жапсарына қанатын кере жайып, жүздеген ұлттың еркін дамуына төрт-бес ғасыр бойы тосқауыл болып келген алып империя ХХ ғасырдың соңғы онжылдығы басталар-басталмастан күйреп түсті. Тәуелсіздік жолына бет бұрған халықтар бірінші кезекте өздерінің саяси жүйелерін анықтап алуға ден қоя бастады. Бұл үрдіс барысында “Қазақ КСР Президенті қызметін дайындау және Қазақ КСР Конституциясына (Негізгі заңына) өзгерістер мен толықтырулар енгізу туралы” Заңына сәйкес 1990 жылы 24 сәуірде Республика Жоғарғы Кеңесі Қазақстанның тұңғыш Президенті етіп Нұрсұлтан Әбішұлы Назарбаевты сайлаған соң, Қазақстанда саяси және экономикалық дербестігін түбегейлі нығайтуға бағытталған белсенді қадамдар басталды. Кешікпей-ақ, сол жылдың 25 қазанында мемлекет басшысының бастамасымен елдің жоғарғы заң шығарушы органы Қазақ КСР-інің мемлекеттік егемендігі туралы декларацияны қабылдады. Декларацияның алғашқы баптарының өзінде-ақ Кеңестік Одақтан Қазақстанның еркін шығу хақы (правосы) өзінде сақталып қалатыны, сондай-ақ Қазақстанның ұлттық мемлекеттігін сақтау, қорғау және нығайту жөнінде шаралар қолданатыны тайға таңба басқандай, нық сеніммен жазылған. Декларациядағы осы ұстанымдар 1991 жылы 16 желтоқсанда ҚР Жоғарғы Кеңесі қабылдаған “Қазақстан Республикасы мемлекеттік тәуелсіздігі туралы” Конституциялық заңында толығымен сақталынады.

Тәуелсіз Қазақстанның ең жаңа тарихындағы аса маңызды қадам болып табылатын осынау тарихи шаралардан кейін демокра-тиялық ұстанымдарға және адам хақы мен еркіндігін сыйлауға негізделген тегеурінді президенттік билік мемлекеттің саяси жүйесінің тұғыры бола бастады.

Кешікпей-ақ, Қазақстан халықаралық аренаға шыға бастады. 1992 жылы 3 наурызда Қазақстан Республикасы Біріккен Ұлттар Ұйымына мүше болды. Елтаңба, ту, елұран сияқты мемлекеттік нышандар белгіленді.

Тәуелсіздіктің әр күні, әр айы тарихи мән-маңызы айрықша жауапты шешімдерге толы болды. Қазақстанның тәуелсіз мемлекет ретінде қалыптасу мен дамуын айқындау, президенттік басқару нысанына тән мемлекет құрылысын саралау, заң шығару және сот билігін реформалау, әлеуметтік және экономикалық жүйені жаңғырту, ол үшін нормативтік базаны айқындайтын стратегиялық міндеттерді жүзеге асыру сияқты тарихи толымды істер ерекше құлшыныспен және тәуекелі мол табандылықпен қолға алынады.

Әсіресе, саяси реформалар, қоғамның саяси кемелденуі, демократиялық құндылықтарды өмірге орнықтыру бағытында ғасырларға бергісіз кезеңдер артта қалды. Әлемдік өлшемдерге жауап беретін Ата заңымыз қабылданды. Кеше мәңгі мұзтаудай көрінетін кеңестік Компартия елеске айналып, көппартиялық жүйе дүниеге келді. Идеологиялық бірізділік пен монополияның не екенін бүгінгі жас ұрпақ бұқаралық ақпарат құралдарынан ғана біледі. Есесіне олар “сөз бостандығы”, “шығармашылық бостан-дық”, “адам хақы”, “пікір алуандығы” тәрізді құндылықтарды жазбай таниды. Елбасын бүкілхалықтық сайлау арқылы анықтау әлеуметтік санаға біржола сіңді. Шекарадағы перде ысырылып, адамдардың таяу – алыс елдерге сапар шегуі күнделікті үйреншікті тіршілікке айналды.

Тәуелсіздік тұсындағы Қазақстанда ұлтаралық келісім мен ынтымақтың тамаша үлгісі орнықты. Конституцияның баптарын мүлтіксіз сақтау және Президент Н.Ә.Назарбаевтың қажырлы еңбегі арқасында әрбір этностың емін-еркін күн кешуіне, өз тілін, мәдениетін, салт-дәстүрін, ұлттық ерекшеліктерін құрметтеуге мүмкіншілік туғызылуда. Жүздеген ұлттық-мәдени орталықтар жұмыс істеуде, газет-журналдар жарық көруде, тарихи отандары-мен байланысы нығаюда. Л.Н.Гумилев атындағы Еуразия ұлттық университетінде ғана 80-ге жуық ұлт өкілдері білім алуда. Қазақстан халықтарының татулығы мен ынтымағы еліміздің халықаралық абыройын арттырып, оған деген сеніміне қуат беріп отырғаны сөзсіз.

Бүгінгі таңда Қазақстан саяси және әлеуметтік әділеттіліктің, экономикалық еркіндіктің берік іргетасына негізделген Заңның күші үстем мемлекет болуға түбегейлі бет бұрған. Бүкіл қазақстан-дықтар болашаққа қарай ойдағыдай алға басудың сенімді кепілі осы деп біледі.

Қазақ халқына қайғы мен қасіреттің ашылмастай қалың бұлтын үйірген отарлық жүйе мен тоталитарлық тәртіп ХХ ғасыр соңында тарих тозаңына айналып, уақыт қойнауына сүңгіп кете барды. Сәтімен басталған ХХІ ғасыр Тәуелсіз Қазақстанның болашағын одан әрі нұрландыра түсері кәміл.
5. Әр абзацтың негізі идеясын анықтаңыз. Әрқайсысына дәл келетінін айтыңыз.

1. Қазақстан халықтарының татулығы.

2. Егемендік туралы декларация.

3. Ер түріктің сөздері.

4. Елдегі саяси реформалар.

5. Отаршылдыққа қарсы күрес.
6. Сөйлемдердің мазмұнын мәтіннен мысалдар келтіріп ашыңыз.

1. Тәуелсіздік үшін қисапсыз құрбандыққа барған халық қазақ халқындай-ақ болар.

2. ХХ ғасырдың соңғы онжылдығында кеңестік империя күйреді.

3. Қазақстандағы саяси жүйе түбегейлі өзгерді.

4. Қазақстанда ұлтаралық ынтымақтастықтың тамаша үлгісі орнады.

7. Сөздер мен сөз тіркестерін оқыңыз. Мағынасын ашып, түсіндіріңіз.

Этнос, демократиялық ұстанымдар, халықаралық арена, президенттік басқару нысаны, стратегиялық міндеттер, идеологиялық бірізділік, пікір алуандығы, тоталитарлық тәртіп.

8. Екі бағанадан сөз тіркестерін құрастырыңыз.

	1. отаршылдық

2. түбірлі

3. мемлекеттік

4. заң

5. стратегиялық

6. саяси

7. демократиялық

8. экономикалық

9. сөз

10. ұлтаралық
	1. жүйе

2. ұстаным

3. дербестік

4. міндеттер

5. саясат

6. шығару

7. егемендік

8. өзгерістер

9. келісім

10. бостандық


9. Осы сөз тіркестерімен сөйлем құрастырыңыз.

 10. Төмендегі сызбадан сөздерді пайдалана отырып, мәтінді толықтырыңыз.

Қазақ халқының отаршылдық саясатқа, үстемдік пен … қарсы күресі XVII ғасырдың аяғында-ақ басталған. Кеңес Одағы ыдырағаннан кейін тәуелсіздік жолына бет бұрған халықтар ең алдымен өздерінің … жүйелерін анықтап алуға ден қоя бастады. Елтаңба, ту, әнұран сияқты мемлекеттік нышандар … Тәуелсіздіктің әр күні тарихи мән-маңызы айрықша жауапты. … толы болды. Елде саяси реформалар, қоғамның саяси кемелденуі, … құндылықтарды өмірге орнықтыру қарқынды түрде жүзеге аса бастады. Тәуелсіздік тұсындағы Қазақстанда ұлтаралық келісім мен ынтымақтастықтың тамаша үлгісі…
	Зат есім
	Сын есім
	Етістік

	шешімдер

жүгенсіздік
	демократиялық

саяси
	орнықты

белгіленді


 11. «Азаттықтың ақ таңы» деген тақырыпта сұхбат құрастырыңыз.

2–сабақ. ҚазАқстан – Азия барысы
1.  Жаңа сөздер.

Тектілік, алғырлық, жасқану, тәкаппар-лық, айлалылық, серпінді, қаймықпау, босаң-сымау, көрегендік, талғампаздық, кемеңгерлік, қадір-қасиеті.
2. Сұрақтарға жауап беріңіз.
1. Қандай мемлекеттерді барысқа теңейді, не үшін?

2. Қандай Азия барыстарын білесіз?

3. Қазақстанның Азия барысына айналатынына сенесіз бе? Әңгімелеңіз.
3. Жоғарыдағы жаңа сөздермен бірнеше сөз тіркестерін құрастырыңыз.

Үлгі: адамның тектілігі, ештеңеден қаймықпау, ..

       4. Мәтінді оқыңыз.

Бүгін біз зор мүмкіндіктер табалдырығында тұрмыз. Азияның ең кедей елдерінің кейбірінің отыз жыл ішінде қайыршылықтан оңалып, индустриялы мемлекеттерге айналғанын сіздердің көпші-лігіңіз білесіздер. Алғашқылары Корея, Тайвань және Индонезия және Таиланд қосылды. Біздің ұлы көршіміз – Қытай жоғарғы қарқын танытып отыр. Бізге достас Ресей де жуық арада ұлы елдің жаңа келбетіне ие болады деп шынайы үміт артамыз және оған сенімдіміз. 

Осыдан қырық жыл бұрын Сингапур өз тәуелсіздігін алған кезде, жан баласына шаққанда 200 долларға жетпес табысы бар әлемдегі ең кедей елдердің бірі еді. Бүгінгі таңда сингапурлық-тардың жан басына шаққанда 20 мың доллардан асатын табысы бар. Өзінің халқы, этникалық құрамы жөнінен және басқа да көп-теген параметрлері бойынша бізге ұқсас ел Малайзия да 20 жылға жетпейтін уақыт ішінде өз азаматтарының өмір сүру деңгейін 
10 есе арттыруға қол жеткізді. Осындай табыстардың нәтижесінде бұл елдер күллі әлемде Азия Жолбарыстары ретінде танылып отыр. 

Қазақстан өзінің күллі мүмкіндіктерімен нақ осындай нәтиже-ге қол жеткізе алмайды дейтін себептер бар ма? Ондай себептер жоқ. 2030 жылға қарай Қазақстан Орталық Азия Барысына айналады және өзге дамушы елдер үшін үлгі болады деп сенемін. 

Бізде жолбарыстар жоқ, ал тауларымызда тіршілік ететін қар барысы дүниежүзілік қауымдастыққа онша таныс емес. 

Жануарлар әлемінде Жолбарыс туыстас болғанымен, Барыстың өзіндік ерекшеліктері де бар.

Бұл – өзіне тән тектілігімен, бұлалығымен, алғырлығымен, жасқануды білмейтін тәкаппарлығымен, батылдығымен, айлалылы-ғымен дараланатын Барыс болмақ.

Ол ешкімге бірінші болып шабуыл жасамайды, әрі тікелей соқтығыстардан бойын тартатын болады. Бірақ өзінің еркіндігі мен тұрағына, ұрпағына қатер төнген жағдайда, ол бұларды басын тігіп, бойындағы барын салып қорғайтын болады. Ол сыптай да серпінді болуға және семіздік пен жалқаулыққа бой алдырмауға тиіс: әйтпеген күнде ол қатаң табиғи ортада өмір сүре алмайды. Ол қауіпқатерден қаймықпауға, тоқшылықтан босаңсымауға тиіс.

Ол өз ұрпағын баулыған кезде: оны баса-көктей келген қонақтардан қорғай отырып, аузындағы дәмдісін соның аузына тосуға, оның саулығына, өресі мен пайымына нәр беруге тиіс, сөйтіп кез келген ортадағы қатаң бәсекелестік жағдайында ерте сақайып, өз бетінше дербес өмір сүруге жетелеп, көрегендік танытады. Ол өзі ішетін тұнық судың лайланбауын, ол өз аясында тіршілік ететін табиғат пен тыныстайтын ауасының жақсаруын қатаң қадағалап отырады. 

Ендеше қазақстандық Барыстың бойына дамудың алдындағы қатарлы үздік деңгейіне үстелген батыстың талғампаздығы да, шығыстың кемеңгерлігі де, төзімділігі де тән болуға тиіс.

Дегенмен, 2030 жылғы осындай Қазақстан өзінен-өзі пайда болмайды. Оны біз өз қалауымызбен және табысқа жетуге талпын-ған ерік-жігеріміз арқылы тұрғызамыз. Сауатты әрі гүлденген экономика құрмайынша, біз қуатты мемлекет пен Қарулы Күштер құра алмаймыз, демографиялық экологиялық және әлеуметтік міндеттерді шеше алмаймыз, әрбір адамның жеке басының қадір-қасиеті мен әл-ауқатын арттыра алмаймыз.

Осындай болашақтың іргесін тұрғызу үшін және алған бағы-тымыздан ауытқымау үшін бізге өзіміздің нені қалайтынды-ғымызды білу керек. Сондықтан ұзақ мерзімді кезең жайында айтқан кезде біздің еліміздің мұраты ұлттық біртұтастық, әлеу-меттік әділеттілік тән әрі күллі халқының экономикалық әл-ауқаты артқан тәуелсіз, гүлденген және саяси тұрақты Қазақстанды сомдау деп санаймын. 

Ел Президентінің 

Қазақстан халқына Жолдауы
5. Мәтін мазмұны бойынша сұхбат құрыңыз.

 Бір-біріңізге сұрақ қойып, жауап беріңіздер.
6. Мәтін мазмұны бойынша төмендегі құрмалас сөйлемдерді аяқтаңыз.

1. Бізде жолбарыстар жоқ, …

2. Қар барысы ешкімге бірінші болып шабуыл жасамайды, …

3. Салауатты әрі гүлденген экономика құрмайынша, …

4. Қазақстанның ұзақ мерзімді кезең жайында айтқан кезеңде мұраты мынадай: …
7. Сөйлемдердегі ойды таратып айтыңыз.

1. Барыс өзіне тән тектілігімен, бұлалығымен, алғырлығымен, тәкаппарлығымен, батылдығымен, айлалылығымен дараланады.

2. Барыс серпінді болуға, семіздік пен жалқаулыққа бой алдырмауға тиіс. Әйтпесе ол қатаң табиғи ортада өмір сүре алмайды.

3. Ол өз ұрпағының өресі мен пайымына нәр беруге тиіс, сөйтіп кез келген ортадағы қатаң бәсекелестік жағдайында өз бетінше дербес өмір сүруге жетелеп, көрегендік танытады.

4. Барыстың бойына батыстың талғампаздығы да, шығыстың кемеңгерлігі тән болуға тиіс.
8. Мәтіннен туынды зат есім мен туынды сын есімдерді тауып, олардың жасалу жолдарын түсіндіріңіз.

9. Мына сұрақтарды талқылаңыз.
1. Соңғы он жыл ішінде қазақстандық Барыс қандай дәрежеге жетті деп ойлайсыз?

2. Қазақстан Азия Барысына айналу жолында өз мүмкін-діктерін толық пайдалана алып жүр ме?
[image: image6.jpg]


10. «Мен өзім 2030 жылғы Қазақстанды қалай елестетемін?» деген тақырыпта ауызша ақпарат дайындаңыз.

3–сабақ. Қазақстан жаһандану дӘуірінде

1. Сұрақтарға жауап беріңіз.
а) Жаһандану дегенді қалай түсінесіз?

ә) Қазақстанға жаһандану не әкеледі деп ойлайсыз?
2. Мына сөздердің мағынасын білесіз бе?
Жаһандану, ақпарат, тұжырымдама, көші-қон, ағын серпінді, салдары, бәсеке, назар, шоғыр, баламалы, басымдық, қолданбалы, білікті, үздік, секіріс, бастамашылдығы, ұмтылыс.

3. Сөйлемдерді оқыңыз. Қарамен берілген сөздерге мағы-насы жақын сөздерді белгілеңіз.
1) Жаһандану дәуірінде біртұтас ақпараттың (хабардың, сәлемнің) еркін қозғалысы дамиды. 

2) Әлемде елеулі көші-қон (айырбастың, бір жерден екінші жерге көшудің) өзгерістері жүріп жатыр.

3) АҚШ пен Канадаға мигранттар ағыны (толқыны, ағысы) күшейді.

4) Жаһанданудың бір белгісі – халықаралық валюта рыногы-ның серпінді (біртіндеп, серпілмелі) дамуы. 

5) Интеллектуалдық өнімнің еркін қозғалысы жаһанданудың салдары (міндеті, нәтижесі) болып табылады.

6) Білім мен ғылымды дамытудың жаһандық үрдістеріне жіті назар (көңіл, ақыл) аударуымыз керек. 

7) Массачусетс, Калифорния және Токио институттары әлемдегі ең үздік (үлкен, озық) институттардың бірі.

       4. Мәтінді оқыңыз.

Осы заманғы әлем жаһандану кезеңін адамзаттың біртұтас ақпарат және коммуникациялар кеңістігінде жан-жақты бірігу, бүкіл планетаның біртұтас экономикалық рыногқа айналуы дәуірін бастан кешуде.

Жаһандық қоғам әлдеқайда ашық бола түсуде: капиталдың, қаржылардың, адамдардың, ақпараттың еркін қозғалысы осы заманғы «шекараларсыз әлем» тұжырымдамасының негізіне айналды.

Жаһандануға қандай факторлар жәрдемдесуде?

Бірінші кезекте, бұл тараулардың елдер мен экономика сектор-лары арасындағы қозғалысы. Сауда-саттықты өрістету экономи-каның дамуы мен өсуі үшін стратегиялық тұрғыда қажет. Жаһан-дану жолындағы екінші қадам капиталдардың еркін қозғалысы. Мысалы, соңғы 20-жылдарда дамушы елдерге тікелей шетелдік инвестициялардың ағыны жүздеген есе өсті. Үшіншіден, адам-дардың кедергісіз қозғалысы. Бүгінде әлемде елеулі көші-қон өзгерістері жүріп жатыр, Батыс елдерінде, әсіресе Еуропалық Одаққа, АҚШ-қа, Канадаға мигранттар ағыны күшейді. Төртінші-ден, жаһандану факторларының бірі халықаралық валюта рыногтарындағы валюталық операциялардың серпінді дамуы болып табылады. Әлемдік валюта жүйесі үш революцияны: реттеудің алынып тасталуын, интернационалдануды және инновацияны бір мезгілде бастан кешті. Бесіншіден, ақпараттың, интеллектуалдық өнім мен идеялардың еркін қозғалысы жаһандану факторларының бірі және салдары болып табылады. Интернеттің, электрондық поштаның, халықаралық телефон қызметтерінің, ұялы телефон мен электрондық конференциялардың қарай дүние әлдеқайда өзара байланысты бола түсті.

Өзіміздің алдымызға стратегиялық міндет - таяудағы 10 жылда елімізді әлемнің бәсекеге барынша қабілетті 50 елінің қатарына шығару міндетін қоя отырып, біз ғылым мен технологияларды дамытудың, білім беруді дамытудың жаһандық үрдістерін жіті назарда ұстауға тиіспіз.

Бұл үрдістер қандай екен?

Әлемдік деңгейдегі өте маңызды технологиялар шоғырына ақпараттық-коммуникациялық технологиялар, қасиеттері алдын ала белгіленген жаңа материалдардың алынуы, биотехнологиялар, энергия үнемдеу, энергияның баламалы көздерін жасау жатқызылады.

Білім беру саласындағы жаһандану да бірқатар үрдістерімен сипатталады. Білім ақпараттық қоғамда құнның негізгі көзіне айналып барады. Білім беру ұғымының өзі өзгеруде және кеңеюде. Білім беру барған сайын көп ретте мектепте және тіпті жоғары оқу орнында оқумен бірдей түсінілуден қалады. Жеке тұлғаны функ-ционалдық әзірлеу тұжырымдамасынан жеке тұлғаны дамыту тұ-жырымдамасына көшу жүріп жатыр. Ақыр соңында білім берудің халықаралық интеграциясы дамуда. Білім беру ұлттық басымдық категориясынан әлемдік басымдық категориясына өтуде. 

Технологиялық тұрғыда дамыған елдерде ғылыми талдамалар жүйесінде маманды оқытумен ғана емес, сонымен бірге техника-лық, жаратылыстану және гуманитарлық ғылымдар саласында іргелі және қолданбалы зерттеулер жүргізумен айналысатын ғылыми кешендер болып табылатын университеттер ерекше рөл атқарады. Қазақстанға индустриямен тығыз байланысты, қуатты білім беру, зерттеу және ғылыми-өндірістік кешендер болып табылатын элиталық университеттер қажет. Осы тәжірибені ескере отырып, Астанада халықаралық деңгейдегі жаңа университет құру туралы шешім қабылданды. Уақыт өте келе Алматыда да жаңа университет құру жоспары бар. Елдің осындай деңгейге көтерілуге қабілетті қазіргі бар аса университеттердің әлеуетін зерттеу керек. Біздің университеттердің құрылымында химия, физика, химиялық технология, экономика саласындағы жоғарғы білікті мамандар болуы тиіс. Мамандардың осындай байланысы Массачусетс, Калифорния және Токио институттарының әлемдегі үздік инсти-туттарға айналуына мүмкіндік берді.

Барлық жоғары оқу орындарында математикалық бағыттағы қолданбалы кафедраларда дәріс беру деңгейін сапалық тұрғыда өзгерту керек. Мәліметтерді талдаудың математикалық әдістерін бәрі де – инженерлер, экономистер, заңгерлер, құрылысшылар, мемлекет қайраткерлері меңгеруі тиіс. Әлемдік практика көрсеткеніндей, кадрлардың математикалық әзірлігінің жоғары деңгейі барлық салаларда сапалық секірісті қамтамасыз етеді.

Білімді, салауатты адамдар – бұл ХХІ ғасырда адамзат дамуының негізгі қозғаушы күші. Реформалардың алдыңғы шебінде жастар болуы тиіс, нақ осы жастардың күш-жігерімен бастамашылдығы, олардың болашаққа ұмтылысын көп ретте біздің бастамалар табыстылы-ғының кепіліне айналды.

Н.Назарбаев

5. Мына сөздер мен сөз тіркестерімен сөйлем құраңыз.

Жаһандану кезеңі, ақпараттың еркін қозғалысы, экономиканың дамуы, шетелдік инвестициялар, валюталық операциялар, интеллектуалдық өнім, бәсекеге қабілетті, жеке тұлғаны дамыту, ұлттық басымдық, қолданбалы зерттеулер, ғылыми-өндірістік кешен, элиталық университет, математикалық әдіс.
6. Төмендегі абзац атауларын мәтінге сәйкес нөмірлеңіз.
а) Жаһанданудағы математиканың маңызы

ә) Білім беру саласындағы жаһандану

б) Жаһандану факторлары

в) Элиталық университеттер

7. Мына сөйлемдердің мазмұнын мәтіннің көмегімен ашыңыз.
1) Бүгінгі таңда бүкіл әлем жаһандану кезеңін бастан кешуде.

2) Жаһанданудың дамуына бірнеше факторлар ықпал етеді.

3) Ғылым мен технологиялардың дамуының әр түрлі үрдістері бар.

4) Жаһандану дәуірінде ғылыми кешен болып табылатын университеттер ерекше рөл атқарады.
8. Жаһандану сөзімен бірнеше сөз тіркестерін құраңыз.

Үлгі: жаһандану дәуірі, жаһанданудың маңызы, ...

9. а) Мәтіннен етіс тұлғалы етістіктерді теріп жазыңыз, олармен сөйлем құрастырыңыз.
ә) Қатыстық сын есім мен зат есімдер берілген екі қатардан сөз тіркестерін құрастырыңыз.
1) Шетелдік, елеулі, Еуропалық, халықаралық, электрондық, стратегиялық, жаһандық, ақпараттық, техникалық, қуатты, білікті қолданбалы.

2) Пошта, білім, инвестия, Одақ, технология, валюта, ғылым, міндет, үрдіс, өзгеріс, маман, кафедра.
10. Баспасөз материалдарын пайдалана отырып, «Жаһан-дану және жастар» деген тақырыпта сұхбат құрыңыз.

ОСБЖ

Қазақстанның бүгіні мен ертеңі

[image: image10.jpg]


 

            1. Мәтінді оқыңыз. 

Қазақстанның бүгіні мен ертеңі

Біз жүйелік экономикалық реформалардың күрделі кезеңінен өтіп, ТМД-ның басқа елдерінен көп нәрседе алда келеміз. Бүгінде Қазақстанда нарықтық экономиканы еркін дамыту үшін негізгі жағдайлар жасалған.

Жүргізілген реформалардың нәтижелері ашық та айқын. Қазақстандағы экономиканы еркін дамыту үшін негізгі жағдайлар жасалған.

Жүргізілген реформалардың нәтижелері ашық та айқын. Қазақстандағы экономика әлемдегі ең жедел дамушы экономи-калардың біріне айналды. Біз еліміздің экономикалық өсуі негізі-нен өндіруші секторлардың дамуына байланысты екенін түсінеміз. Алайда үміттендіретін үрдістер де бар, өйткені өсудің жоғары қарқынын басқа салалар да, соның ішінде қаржы секторы, өңдеу өнеркәсібі, ауыл шаруашылығы, құрылыс, көлік және байланыс салалары да көрсетіп отыр.

Бірақ та біздің экономика, негізінен, экстенсивті тұрғыда дамып келе жатқанын мойындау керек, қазақстандық кәсіпорындар үшін энергияны шығындаудың жоғары деңгейі мен еңбек өнімділігінің төмен деңгейі тән.

Сондықтан бүгінгі күні біздің алдымызда өнімдері сыртқы рыноктарда сұраныс туғызатын жаңа бәсекеге қабілетті өндірістерді дамыту міндеті тұр. Ал бұған жаңа технологияларсыз, осы заманғы менеджмент модельдерін енгізбейінше қол жеткізу мүмкін емес.

Біз Қазақстанда өмір сапасы мен стандартын бәсекеге барынша қабілетті болудың деңгейіне жақындатуға ұмтылуға тиіспіз. Қазақстанның әлемдік рынокта шешуші бәсекелік басымдығы жоғары білікті, жұмылған адами капитал, сондай-ақ инновацияларды тұрақты ендіру болуы тиіс.

2010 жылға қарай біз жан басына келетін ІЖӨ-ні 7000 долларға дейін, ал сатып алу қабілетінің паритеті (СҚП) бойынша 15000 долларға дейін арттырып, халық өмірінің күтіп отырылған ұзақтығын 68 жасқа дейін жеткізбекпіз. Таяудағы үш жылда Қазақстан білім беруге арналған мемлекеттік шығындарды ұлғайтуы тиіс, олар ІЖӨ-нің 4,1 пайызынан кем болмауы керек.

Біз 2005-2015 жылдарға арналған Ұлттық инновациялық жүйені қалыптастыру мен дамыту жөніндегі бағдарламаны талдау жасап, индустриялық-инновациялық даму стратегиясын қабылда-дық. 2004 жылдан бастап қазірдің өзінде 520 инвестициялық жоба іске асырылды.

Біздің негізгі міндетіміз – жоғары технологиялардың әлемдік рыногына тезірек кіру және өз тауашамызды алу. Елдің географиялық жағдайы бізге өңірлік рынокқа бағдарланған жоғары технологиялық өндірісті дамытуға мүмкіндік береді, мұнда Қазақстан болашақта өңірдің сервистік-технологиялық орталығына айналуы тиіс. Ол үшін бізге өз ғылымымызды дамыту керек.

Жаңа ғылыми-техникалық бағыттар-биотехнологиялар, нано-технологиялар, ғарыштық қызмет пен ақпараттық-коммуника-циялық технологиялар – бұлар отандық және трансұлттық бизнеспен әріптестік жағдайында нақты нәтижелерге қол жеткізуге мүмкіндігіміз бар салалар.

Нақ осы бағыттар бойынша бізге мамандар мен дипломды ғалымдар қажет болады.
 Н.Назарбаев

2. а) Мәтіннен тірек сөздер мен сөз тіркестерін теріп жазыңыз.
ә) Мәтінді бірнеше мағыналық бөліктерге бөліңіз.

б) Жоспар бойынша мәтіннің мазмұнын әңгімелеңіз. 

2-апта
1–сабақ. Болон декларациясының негізгі қағидалары
[image: image14.wmf] 1. Берілген сөздер мен сөз тіркес-терімен сөйлем құраңыз.
Ізденістер, бастамалар, әлем-дік білім кеңістігі, ықпалдас-тықты арттыру, сапаны көтеру, бағытталған, өзара мақұлдау, білім құрылымы, бірізділік, қолдау, белсенді араласу, қосы-лу, қамтамасыз ету, енгізу, өрістету, бекіту, жандандыру. 
2. Жақша ішіндегі сөздердің сино-нимдік баламасын табыңыз.
1. (Дүние жүзі) халықтарының өз таным-түсінігі бар.

2. (Белгілі) азаматтар ұлттық құндылықтарға аса мән беруде. 

3. Бұл қадам Алматы сияқты үлкен қалаға (оң әсерін) тигізуде. 

4. Қазақ халқының ғасырлар бойы (қалыптасқан) салт-дәстүрі жеткілікті.

5. Жапония сияқты елдің (озық үлгілерін) тәжірибе жүзінде қолданысқа енгізсек, ұтарымыз көп болмақ. 

6. Қазақстандағы білім беру жүйесін (халықаралық деңгейге) көтеру үшін қаншама тер төгуге тура келеді.

 7. 2006 жылдан бастап мектеп оқушылары (бірыңғай) мектеп формасына көшетін болды.
3. Сөйлемдегі сөздерді қарама-қарсы мағыналы сөздермен ауыстырыңыз.
1. Жоғары білім беру жүйесіндегі реформа Қазақстан тәуелсіздік алғаннан кейінгі (алғашқы) 10 жылда жүргізілгені белгілі. 2. Ол реформа негізінен әлемдік білім беру кеңістігіне (шығу) және халықаралық білім стандарттарына барынша сәйкестендіруге ба-ғытталған. 3. (Орта) білім берудің мақсаты – қоғамның, мемле-кеттің және жеке тұлғаның сапалы білім алуға деген мүдделерін қанағаттандыру. 4. (Дамымаған) елдердің тәжірибесіне сүйенсек, барлық ұлттық экономикалардың өсуі мен дамуы білім, ғылым жүйелерінің (ескіруімен), халыққа білім беруді дамытумен, кәсіп-тік білім беруде халықты кеңінен тарту арқылы жүргізілгендігін байқаймыз. 5. Елімізде 2005 жылы 181 жоғары оқу орны мамандар даярлаумен (айналыспаған). 6. Өткен жылдың қорытындысы бойынша (кеше) 2000-нан астам жас азамат АҚШ, Қытай, Ұлыбритания сияқты, Еуропа мен Азия елдерінің ең (нашар) жоғары оқу орындарына түсіп, білім алып жатыр. 

4. Төмендегі сұрақтарға жауап беріп көріңіз.
 1. Дүние жүзінде білім берудің қандай жүйелері  мен түрлерін білесіздер?

 2. Болон декларациясы туралы не білесіздер?

 3. Оның қағидалары туралы естіген бе едіңіздер?

 4. Отандық білімнің Болон процесіне қосылуы қандай жауап-кершілік жүктейді?

Болон декларациясының негізгі қағидалары

 Дүние жүзінде білім берудің әр түрлі жүйесі мен түрі бар екені белгілі. Атап айтсақ, еуропалық, америкалық, жапондық, кеңестік (ресейлік) және т. б. Оларда мемлекеттік деңгейде білім берудің тиімділігінің, оның экономиканың дамуына оң әсер ететін ғылыми-тәжірибелік тұрғыдан қалыптасқан жүйесі бар. Дегенмен, ХХ ғасырдың соңында дүние жүзінде барлық салаларда интегра-циялық үдеріс кеңінен дамып келе жатқанын білеміз. Сондықтан халықаралық білім беру кеңістігін құру, әр түрлі елдің ұлттық білім беру жүйесінің заман талабына сай озық үлгілерін теориялық-әдістемелік тұрғыдан жақындастыру арқылы Қазақстанда ұлттық білім беру жүйесін құру қажеттігі туындады. Осы тұрғыдан алғанда, жоғары білім жүйесін халықаралық деңгейде интеграция-лау бағытындағы құнды шешім болып табылған 1997 жылғы Лиссобон конвенциясы. Қазақстан бұл құжатты басшылыққа алып, оқу жүйесіне ұтымды түрде пайдалануға шешім қабылдаған болатын. Ал 1998 жылы Батыс Еуропаның 4 елі (Германия, Италия, Франция, Ұлыбритания) білім берудің жүйелері мен құрылым-дарын сәйкестендіру жөнінде Сорбон декларациясын қабылдаған болса, 1999 жылы Еуропаның 30-ға жуық елінің білім беру өкілдері Болон декларациясына қол қойды. Бұл декларацияға сәйкес 2010 жылға дейін Еуропалық білім берудің бірыңғай жүйесіне көшу көзделген болатын.

Отанымыздың білім беру жүйесіндегі ізденістері мен бастамалары әлемдік білім кеңістігіндегі ықпалдастықты арттыру мен сапаны көтеруге бағытталған. Білім беру нормаларын өзара мақұлдау жөніндегі Лиссабон конвенциясын, жоғары білім саласы мен құрылымындағы бірізділікке қатысты Сорбон декларациясын қолдап, белсенді араласуға талпыныс жасаған мемлекеттердің арасында Қазақстан алғашқылардың қатарында тұр. Еліміздің Болон процесіне қосылуы отандық білімнің жаңа талаптары мен республиканың саяси-экономикалық таңдауына толық жауап береді. Бұл – білім сапасы мен бәсекелестік мүмкіндігін көтеру мақсатында істеліп жатқан қадам.

Европа мемлекеттері қолдап, бүгінде Ресей де қосылып ықы-лас білдіріп отырған Болон декларациясының негізгі қағидалары қандай, кредиттік технология деген не, оның қандай артықшылығы бар?

Біріншіден, азаматтарды жұмыспен қамтамасыз ету мақса-тында және халықаралық бәсекелестік жағдайында Европа білімі-нің беделін көтеру үшін біртұтас білім мен ғылым мәртебесін қабылдау;

екіншіден, білімнің бакалавр, магистратура, докторантураға негізделген үш сатысын бекіту; 

үшіншіден, оқу процесін ұйымдастыру мен білім үлгерімінің қорытындысын бағалау бойынша еуропалық кредиттік жүйені енгізу;

төртіншіден, Еуропа елдері мен университеттері арасында профессорлар мен студенттердің алмасуын өрістету;

бесіншіден, оқу үрдісін Еуропалық сапа деңгейіне көтеру;

алтыншыдан, жоғары оқу орындарында халықаралық аттестаттау мен аккредиттеуді жандандыру.

Болон процесінің қағидалары, сонымен қатар білім бағдарламасының салыстырмалылығы мәселесін шешетін және академия-лық ұтқырлықтың кеңеюіне көмектесетін сынақтың бірліктер жүйесін дайындау мен қолдануға мүмкіндік береді.

Қазақстандағы студенттердің оқыту процесін ұйымдасты-рудың осындай бір формасы белгілі мерзімде бір жоғары оқу орнындағы студенттің басқа жоғары оқу орнындағы оқуын заңды түрде бекіту болып табылады. 

 «Егемен Қазақстан» газетінен

· 5. Тапсырмалар: 

1. Мәтіндегі сөздікпен жұмыс істеңіз.

2. Мәтін бойынша бірнеше сұрақтар әзірлеңіз.

3. Мәтінді бөліктерге бөліп, әрбір бөлікке ат қойыңыз.
6. Болон декларациясының артықшылығын мына сызба арқылы айтып беріңіз.

7. Сөйлемдерді дұрыс құрастырыңыз.
1. Студенттердің, жөнінде, қалай оқылатыны, шет мемле-кеттердегі, терең, біз, бастадық, ойлана.

2. Өзара, мақұлдайтын, шартына, ендік, Болон, сөйтіп, оқу орындары, жоғары, дипломды, берген.

3. Етті, ғылым, министрлігі, Білім, осы, бағытта, және, тәуекел, қадам, батыл, жасауға.

4. Оқу, жүйеге, орындары, Қазақстандағы, көшті, көптеген, несиелік.
8. Төмендегі қысқарған сөздерді, мамандық атауларын қазақшалап көріңіз.
Мысалы: ИСБ – 

                БАЖ – бизнестегі ақпараттық жүйе, 

                Мат. анализ – математикалық талдау.

 ОБСЕ, ВТО, ООН, КАЗНУ, КИМЭП, ФиК, МТ, МК, ОПиЭУ, НеХим, КРХим, т.б.

2–3-сабақ. Білім жүйесіндегі реформалар.
1. Берілген сөздер мен сөз тіркестерімен жұмыс.

 Стратегиялық міндеттер, ұлттық білім берудегі жетістіктер, сәйкестендіруге негізделеді, жандандыруға бағытталған, жаңа арнаға салу, ықпалдасу, сынақ бірліктері, шеберлік пен іскерлік, желілік емес түрі, үзіліссіз білім беру, ерікті түрде, жалпыға міндетті стандарт. 
2. Сұрақтарға жауап беріңіз.
1. Қазақстандағы кредиттік оқыту жүйесіне көшпеген қандай оқу орындары бар? 
2. Кредиттік технология деген не? 
3. Оның басқа жүйелерден артықшылығы неде?

4. ОБСӨЖ деген сөзге анықтама беріңіз
Кредиттік оқыту жүйесі

 Қазақстандағы жоғары білімнің стратегиялық міндеттері ұлттық білім беру жүйесіндегі жетістіктерді сақтай отырып, оны әлемдік білім берудің ең озық үлгісімен сәйкестендіруге негізде-леді. Еліміздегі білім беру жүйесі үлкен екі маңызды процесті жандандыруға бағытталған: ұлттық білім беруді жаңа арнаға салу және әлемдік білім кеңістігімен ықпалдасу.
 Бүгінде Америка мен Батыс Еуропаның көптеген елдерінде кредиттік оқыту жүйесі қолданылады. Осы кредиттік оқытудың ережелері Қазақстанда да жетілдіріліп келеді. Болон процесіне сәйкес, жоғары және жоғары оқу орнынан кейінгі кәсіби білімнің мынадай сатылары енгізілген: 

1) бакалавриат (жоғары базалық кәсіби білім) – 4 жыл;

2) магистратура (кәсіби жоғары білімнің екінші сатысы) – 2 жыл;

3) докторлық бағдарлама (жоғары оқу орнынан кейінгі кәсіби білім) – 2 немесе 3 жыл.

Кредиттік технологияға көшу студенттің дәстүрлі бағасы мен аудиториялық және аудиториядан тыс жұмыстарының орнына сынақ бірліктері жүйесін енгізуді көздейді. Сынақ бірліктерінің жүйесі шеберлік пен іскерлікті бағалаудың шартты бірліктерін нақтылауға мүмкіндік беретін механизм болып табылады (семинар, дәріс пен іс-тәжірибелері, өзіндік жұмыстар мен аралық бақылаулар).

Сынақ бірлігі жүйесі жоғары оқу орындары шеңберінде шетел университеттерімен қарым-қатынастар жасау, үзіліссіз білім беру жүйесі арқылы білім нәтижелерін мақұлдау сынды оқу процесін ұйымдастырудың желілік емес түрін енгізу құралы ретінде пайдаланылады. Оның артықшылығы да осында.

Кредиттік оқыту жүйесінде оқу ісінің еңбекті қажет ету талаптары оқытылатын материалдың мөлшері бойынша жүзеге асады және ол несие арқылы көрініс береді. Мұндай жағдайда әрбір пән мөлшері ерікті түрде анықталады, ал пәннің несиелік бірлік есебі мемлекеттік жалпыға міндетті стандарт негізінде және осыған сәйкес типтік оқу жоспары бойынша жүзеге асады.

Оқу жылы қалыптасқан тәртіп бойынша 32 аптадан тұрады, ал оның 30-ы теориялық білім беруге, 2-еуі қорытынды бақылауға арналады. Оқу орнын академиялық кезеңдерге бөлу, практика мен демалыс мерзімінің ұзақтығын анықтау құқы жоғары оқу орнының өзіне берілген. Күндізгі оқу формасы бойынша, студенттердің демалысы жылына екі реттен кем болмайды, әрі қысқармайды. Оқу жылының басы – қалыптасқан дәстүр бойынша – 1 қыркүйек, ал академиялық кезең семестр болып табылады.
«Кредиттік оқыту жүйесі бүгінгі күннің басты мәселесі болып тұр» С.Әбдіманов. Л.Н.Гумилев атындағы ұлттық университеттің ректоры, профессор. 
«Егемен Қазақстан», қазан, 2004 ж.

3. Сұрақтар
.

1. Қазақстандағы білім беру жүйесі неге негізделген?

2. Оның ең маңызды процестері қандай?

3. Кредиттік оқу жүйесі қай елдерде қолданылады?

4. Қазақстандағы оқу жүйесі қандай?

5. Студенттің білімі қандай бірліктермен өлшенеді?

6. Оқу жылы неше аптадан тұрады?

7. Неше кезеңнен тұрады?

4. Мәтіннен ауыспалы осы келер шақтағы етістіктерді теріп жазыңыз.

5. Сөздікті пайдалана отырып, қазақшаға аударыңыз. Сөз тіркестерін қосып, сөйлем құраңыз.

 Современный мир, настоятельно требует, от высших учебных заведений, обеспечить такое образование студентам, который воспитывает в них хорошо информированных, глубоко мотивиро-ванных граждан, способных к критическому мышлению, поиску и решению проблем, способных брать на себе социальную ответственность, выполнить множество различных ролей в обществе, гибкость образовательной системы, должна сочетаться со стремлением, к реализации высоких стандартов, подготовки современного специалиста.
6. Даналық ойлармен таныс болыңыз.

Халық пен халықты, 

адам мен адамды теңестіретін нәрсе – білім.
М.Әуезов

Білімді болу деген сөздің мағынасы – 

белгісіз нәрсені ашуға қабілетті болу деген ұғым.

 Әл-Фараби

Білім мен даналық – адам көркі.

Ә.Науай

Ештеңе білмейтін және бірдеңе білейінші деп талпынбайтын адам - өте жаман адам. 
Оның бойында екі кесел бірдей ұялаған.

 Платон 

Білмеген масқара емес, білгісі келмеген ұяттырақ.

Сократ

Тек ақиқат білім ғана күдік туғызбайды, 

ол өмірді бағалауға, тұрмыс құруға үйретеді.

Шоқан Уәлиханов

7. Сөйлемді аяқтаңыз.

1. Кредиттік оқыту технологиясының артықшылығы – ... 

2. Оқушының қорытынды бақылау бойынша алған бағасы ...

3. Сынақ бірлігі жүйесі оқу процесін ұйымдастыру бағытында ...

4. Оқытушы жетекшілік ететін студенттердің өзіндік жұмысы (ОСӨЖ) ...

5. Оқу жылы қалыптасқан тәртіп бойынша ...

6. Күндізгі оқу формасы бойынша, студенттердің демалысы әдеттегідей ...

7. Студент оқу пәндерін бекітілген жеке оқу жоспарына сай ...
8. Өзіңіз оқып жатқан кредиттік оқыту жүйесінің кемшіліктері мен артықшылықтарын атап шығыңыз. Қай жағы басымдау?

	кемшіліктері:


	артықшылықтары:



	
	


9. Мәтіндегі мына сөйлемдерді өз сөзіңізбен толықтырыңыз.

1. Бүгінде Америка мен Батыс Еуропаның көптеген елдерінде...
2. Кредиттік технологияға көшу...
3. Сынақ бірлігі жүйесі ...
4. Оның артықшылығы...
5. Кредиттік оқыту жүйесінде оқу ісінің...
6. Оқу жылы қалыптасқан...
7. Оқу орнын академиялық кезеңдерге бөлу...
8. Күндізгі оқу формасы...
9. Оқу жылының басы...
10. Мұндай жағдайда әрбір пән ...
10. Мына сөздердің синонимдік баламасын табыңыз.

Кредиттік технологияға көшу, нақтылауға мүмкіндік беретін, үзіліссіз білім беру, оқытылатын материалдың мөлшері бойынша, кем болмайды, білім беру жүйесіндегі жетістіктер.
3–сабақ

1. Берілген сөздермен және сөз тіркестерімен жұмыс.

Біртұтас ұлттық тест, ассоциацияланған дәреже, тиісті үлгідегі сертификат, міндетті шарты, әлеуметтану, таңдаған пәндер, қосымша білім беру шеңберінде, өз еркімен, тәжірибе түрі.
2. Төмендегі сұрақтарға жауап беріп көріңіз.

1. Бакалавриаттағы оқыту жүйесінің артықшылығы неде деп ойлайсыз? 
2. Сізге ерік берілсе, қандай пәндерді таңдар едіңіз? 

3. Несие жинау дегенді қалай түсінесіз? 

4. Қазіргі оқу жүйесі сізді толық қанағаттандыра ма? 

5. Қазақстандағы оқу жүйесіне қандай өзгерістер керек деп есептейсіз?

Бакалавриаттағы кредиттік оқыту жүйесі

 Бакалавриатқа түсу үшін біртұтас ұлттық тесті сәтті тапсыру керек. Оқу барысы – 4 жыл, оқу пәндерінің саны 40-тан кем болмайды. Бакалавриаттың төменгі сатысында оқу 2 жылға созылады. Мұнда студент 68 кредит алуға тиіс. Төменгі сатының аяғында студент мемлекеттік аралық бақылаудан өтуі керек. Одан сәтті өткен студент жоғарғы сатыға көтеріледі. Ал өте алмаған жағдайда, оқу орны оған ассоциацияланған дәреже береді де, тиісті үлгідегі сертификат тапсырады.

 Бакалавриатта оқуды аяқтаудың міндетті шарты – теориялық оқу бойынша студенттің жинаған кредиті 128-ден кем болмауға тиіс: оның 42- 60-ы міндетті компоненттер, ал 68-86-сы таңдаған пәндер бойынша. Сонымен бірге міндетті оқуда 68 кредит ағыл-шын тіліне бөлінеді. Жалпы білім беретін (әлеуметтік-гуманитарлық және жаратылыстану ғылымдары циклі) пәндер 35-45 кредитті құрайды. Оның ішінде Қазақстан тарихы, әлеуметтану, философия, қазақ (орыс) тілі, шетел тілі, математика, информатика секілді 7 пән міндетті болып табылады. Дене тәрбиесі пәні қосымша білім беру шеңберінде жүзеге асады да, жалпы кредит көлемінің ішіне кірмейді. Қосымша жаратылыс пәндерінің элективті пәндерін студент мамандығына қарай өз еркімен таңдайды. Тәжірбиенің барлық түрі және оқытудың басқа да формалары қосымша білім беру бағдарламасы шеңберінде қарастырылып, жалпы кредит ауқымына енгізілмейді. Бір семестр ішінде күндізгі оқу бөлімінің әрбір студенті 12-18 кредит жинауы керек.

Міндетті және ерікті түрде таңдалатын компоненттер бойынша, тиісті мөлшердегі несиені жинап, мемлекеттің стандарт талаптарын орындаған студент бакалавриатта диплом жұмысын қорғап, емтихан тапсыру түрінде өтетін мемлекеттік қорытынды аттестаттауға жіберіледі. Диплом жұмысын жазуға 2-4 кредит бөлінеді. 

Студентке жоғары кәсіби білім құжатын (диплом) тапсыру және бакалавр академиялық дәрежесін беру туралы мәселе мемлекеттік қорытынды аттестацияның нәтижесі бойынша шешіледі. Барлық емтихандарды “А”, “А-”, “В+”, “В”және “В-” бағаларына тапсырған, қорытындысында өту балын 3,25-тен кем жинамаған, сондай-ақ дипломдық жұмысын “А”, “А-” бағасына қорғаған немесе осындай бағаға мемлекеттік емтихан тапсырған студентке үздік диплом беріледі.

3. Сұрақтар

1. Бакалавриатқа оқуға түсу үшін не тапсырады?

2. Бакалавриатта неше пән оқылады? 

3. Мұнда студент теориялық оқу бойынша неше несие жинайды?

4. Неше міндетті пән болады?

5. Бір семестр ішінде күндізгі оқу бөлімі студенті неше несие жинайды?

 6. Қай кезде студент үздік дипломға ие болады?

 7. Диплом жұмысын жазуға неше несие бөлінеді?
3. Бакалавриаттағы міндетті пәндерді бір бөлек, қосымша пәндерді бір бөлек жазып шығыңыз.

 Негізгі пәндер: 





Қосымша пәндер:

5. Мәтіндегі есептік сан есімдерді сөзбен жазып шығып, реттік сан есімдерге айналдырыңыз.

6. Көп нүктенің орнына тиісті сөзді, сөз тіркестерін қойыңыз.

1. Отандық жоғары мектептің басты міндеттерінің бірі ... төтеп бере алатын студенттер контингентін қалыптастырып, олардың ... арттыру болып табылады. 2. Аралық тест арқылы мемлекет тара-пынан жүргізіліп отырған бақылау ... да, онда оқитын ... да жауап-кершілігін арттырып, сапалы білім ... негізін қалай алады. 3. Қа-зақстанның білім саясатындағы ұстанған бағыты елдің ..., санаткерлікті ... көмектеседі. 4. Мәселенің маңызын Болон про-цесіне ... ғана байланыстыруға болмайды. 5. Оқу пәнінің ... бүтіндей несие санын құрауы керек. 6. Бұл іс жүзеге асып жатса, әрбір студенттің ... алуына мүмкіндік беретін ... ұсынылады.
 Қажетті сөздер, сөз тіркестері: жоғары оқу орнының, бәсекеге, болашақ мамандардың, қосылғандығымен, көлемі, тиянақты білім, жеке оқу жоспары, білім сапасын, көрсеткішінің, беделін көтеруге, арттыруға.
7. Мына сөздердің мағынасын сөздіктен қараңыз. 

Элективті пәндер, міндетті компоненттер, желілік дәстүр бойынша.
8. Қазақшаға аударыңыз.

Кредитная система обучения имеет специфику и отличие от линейной (традиционной) системы. Много отличий и вопросы промежуточной аттестации (экзаменационная сессия), которые особо близки студентам и затрагивают их интересы:

 - студентам, которые не смогли сдать экзамен в установленные сроки по болезни или другим уважительным причинам, документально подтвержденным соответствующей организацией, декан факультета устанавливает индивидуальные сроки их сдачи.
9. Етістіктерді керекті шақтарда жазыңыз.

1. Мен ертең кітапханадан М. Әуезовтің “Абай жолы” роман-эпопеясын (алу).

2. Ол кеше отбасымен біздің қаладағы үйімізге (келу).

3. Сен кеше қонақта отырғанда домбырада жақсы (ойнау). 

4. Мен былтыр асқазаным ауырып ауруханада (емделу)

Жауап үлгісі: Мен ертең кітапханадан М.Әуезовтің “Абай жолы” роман-эпопеясын аламын.

        10. Тыңдайық! 

Ұлы адамдар өмірінен

 Мына ғұламаларды танисыз ба?
11. Ғылым-білім туралы өздеріңіз білетін мақал-мәтелдерді жазып келіңіз.

Бақылау сабағы

Сұрақтарға ауызша жауап беріңіз. 

1. Кредиттік технология жүйесі бойынша таңдау еркіндігі дегеніміз не?

2. Осы жүйеге көшуде жоғары оқу орындары қандай кедергілерге кездесті?

3. Студенттің білімі қалай бағаланады?

4. Қашықтықтан оқыту дегенді қалай түсінесіз?

5. Сіздіңше, Силлабус деген не?

6. СӨЖ бен СӨЖО арасында қандай айырмашылықтар бар?

ОСБЖ
Кредитная система обучения имеет специфику и отличие от линейной (традиционной) системы. Много отличий и вопросы промежуточной аттестации (экзаменационная сессия), которые особо близки студентам и затрагивают их интересы:
· студентам, которые не смогли сдать экзамен в установ-ленные сроки по болезни или другим уважительным причинам, документально подтвержденным соответствующей организацией, декан факультета устанавливает индивидуальные сроки их сдачи;
· пересдача студентом промежуточной аттестации (экзаме-на) в случае получения неудовлетворительной оценки в период экзаменационной сессии не допускается;
· пересдача экзамена с положительной оценки с целью ее по-вышения за весь период обучения либо с получения диплома с отличием, не разрешается;
· если обучающийся по государственному гранту (кредиту) не набрал необходимое количество кредитов, предусмотренное рабочим учебным планом, он имеет право на повторное изучение соответствующих дисциплин на платной основе;
· студентам, не набравшим 6 кредитов до установленного для данного семестра количества кредитов, дается право ликвидировать академическую задолженность в течение одного месяца с начала следующего семестра;
· если студент не ликвидировал академическую задолжен-ность, он остается на повторный курс обучения; в этом случае студент либо довыполнят ранее принятый индивидуальный учебный план, либо формирует новый индивидуальный план в установленном порядке;
· студент может быть отчислен; в случае нежелания продол-жить обучение (отчисление по собственному желанию); за нару-шения предусмотренных Уставом КазНУ им.аль-Фараби Правил внутреннего распорядка университета;
· отчисление оформляется приказом ректора университета, и отчисленному студенту выдается академическая справка установ-ленного образца;

· восстановление в университет для продолжения учебы проводится только на платной основе, в период зимних или летних каникул с ликвидацией разницы в учебных планах; 

· отчисленные с первого курса имеют право на восстанов-ление только в том случае, если ими полностью освоены учебные дисциплины первого академического периода;

· восстановление производится на тот курс, с которого студент был отчислен.

Кредитная система обучения – это открытость образователь-ного процесса. 
ОСБЖ

Кредиттік оқыту жүйесінің тәсілдері

Кредиттік оқыту жүйесі жоғары оқу орындарындағы оқу процесінде төмендегідей тәсілмен ұйымдастырылады:

· аудиториялық сабақ: дәрістер, практикалық сабақтар (семинарлар, коллоквиумдер), зертханалық және студиялық сабақтар;

· аудиториядан тыс сабақтар: оқушының өзіндік жұмысы, соның ішінде оқытушы жетекшілік ететін жұмыстар, жеке кеңес беру, бейнеконференция, телекөпір;

· оқу және кәсіби тәжірибе өткізу: ғылыми зерттеу жұмыс-тарын жүргізу, диплом жұмыстарын (жобасын), магистрлік және докторлық диссертация дайындау;

· оқу жетістіктерін бақылау түрлері: ағымдық және аралық бақылау (сабақтағы сұрақ, оқу пәні тақырыптары бойынша тестілеу, бақылау жұмыстары, зертханалық, курстық жұмыстарды қорғау, коллоквиум тапсыру, т.б.), аралық аттестаттау және қорытынды бақылау (оқу пәндерінің бөлімдері бойынша қорғау есебі), мемлекеттік қорытынды аттестаттау (диплом жұмысын (жобасын) қорғау, магистрлік және докторлық диссертация қорғау, мемлекеттік (пәнаралық) емтихан).

Оқытушы жетекшілік ететін студенттердің өзіндік жұмысы (ОСӨЖ) және оқытушы жетекшілік ететін магистранттың өзіндік жұмысының (ОМӨЖ) ОМӨЖ–дің сағат көлемі байланыс дәрісте-рінің, семинарлар мен практикалық, студиялық сабақтардың әр пәнге бөлінген жиынтық көлемінен кем болмауы тиіс.
· Тапсырма. 

Осы тәсілдерді сызба арқылы көрсетіңіз.
3-апта
1–сабақ. Қазақстан мемлекетінің құқықтық негізі.

1. Тірек сөздер мен сөз тіркестері: әлеуметтік нормалар, құқықтың пайда болуы, құқықтың адам өміріндегі рөлі, адамдардың өзін ұстау ережелері, дәстүр, мораль, этикет, мемлекет пәрменімен, нормативті актілер.
2. Ережелерді есте сақтаңыз. 
Құқық дегеніміз – мемлекет тарапынан заңдастырылған және қорғалатын, жалпыға бірдей міндетті нормалар жүйесі.

Азаматтық деп белгілі бір мемлекеттің заңдылықтарымен орнықтырылған құқықтарды пайдаланып, міндеттерді атқара-тын, сондықтан да құқықтары мемлекет тарапынан қорғалатын адамның сол мемлекетке тәнділігін айтамыз.

Құқықтық мемлекет дегеніміз – құқық жүйесі қалыптасқан, заң бәрінен жоғары тұратын, заң талаптарының барлық субъек-тілерге міндеттілігі қамтамасыз етілетін, мемлекеттік органдар мен мекемелердің қызметі түгелдей қабылданған заңдарға негізделіп жүргізілетін мемлекет.
3. Мына сөз тіркестерімен сөйлем құраңыз. 
Құқық және мемлекет, адам бостандығы, заң бұзушылық, құқық қорғау ұйымдары, заң алдындағы теңдік.
Адам және Заң


Адам қоғамының заңсыз өмір сүре алмайтыны белгілі. Ал қоғамды заңмен басқару үшін нормативті актілердің саны қанша болуы керектігін ешкім де дәл тауып айта алмас еді. Дамыған демократиялы елдерде әрекет ететін заңдар мыңдап саналады. Сол заңдардың бәрінің бастау алар негізі Конституция болып табылады. 

Өркениетті қоғам конституциялық заңдылыққа бағына отырып дамиды. Конституцияда мемлекеттік құрылым түрлері, мемлекеттік басқарудың формалары анықталады. Азаматтардың негізгі құқықтары, бостандықтары мен міндеттері көрсетіледі. Сонымен мемлекет пен қоғамның Негізгі заңы ретінде Конституция бүкіл заң шығару ісінің қайнар көзі болып табылады. 

1991 жылы 16 желтоқсанда Қазақстан Республикасы Жоғары Кеңесі «Қазақстан Республикасының мемлекеттік тәуелсіздігі ту-ралы» Конституциялық заң қабылдап, Қазақстанның халықаралық құқықтық субъект ретінде жария етілуі елдің тәуелсіздік мәртебе-сіне сай заңын – Конституциясын қабылдау қажеттігін туғызды. 1993 жылы 28 қаңтарда тәуелсіз Қазақстан Республикасының Негізгі заңы – Конституциясы қабылданды. Бұл заң өтпелі кезеңнің негізгі заңы ретінде екі жыл өз миссиясын атқарып, ел тарихында қалды. 

1995 жылдың 30 тамызында бүкілхалықтық референдум Қазақстан Республикасының жаңа Конституциясын қабылдады. Онда мемлекеттік және қоғамдық құрылыстың ұйымдастырылуы және болашаққа бағдар ұстай отырып қызмет ету ұстанымдары белгіленген. Адамның және азаматтың конституциялық мәртебесі, мемлекеттік билік пен мемлекеттің әлеуметтік базасының қайнар көзі ретіндегі адам мен азаматтың құқықтары, бостандықтары және міндеттері баян етілген.

Қазақстан Республикасының Конституциясында халық ұғымы барлық ұлттық топтарды түгел қамтитын, тұтас әлеуметтік-саяси құбылыс ретінде түсіндіріледі. Халық әлеуметтік таптарға, топтар-ға бөлінбейді, сонысымен қоғамда бейбітшілікті сақтауда маңызды рөл атқара алады. Конституция адамдарды мүліктік жағдайына қарай алаламайды, түрлі әлеуметтік топтардың ешқайсысын жақтап шықпайды. Конституция мемлекетті әлеуметтік деп, яғни бүкіл-халықтық деп таниды. Мұның мәні: мемлекет халықтың бір тобының есесінен оның екінші бір тобына артықшылық бермейді. 

Көп ұлтты Қазақстан қоғамының жағдайында «халық» деген ұғымға қазақ ұлтымен қатар барлық ұлттық диаспоралар мен этностар өкілдері де кіреді. Қазақ ұлты мемлекеттің, яғни бүкіл халықтың әлеуметтік базасының ұйытқысы болғанымен, оған айрықша құқықтық, саяси, әлеуметтік, экономикалық немесе мәдени артықшылықтар берілмейді.

Қазақ тілінің мемлекеттік мәртебесін артықшылық деп санауға болмайды. Өйткені ол қазақ тілінің табиғи құқығы. Егер Қазақ-станның байырғы тұрғындары қазақтар бола тұра, ол халықтың тілінің мемлекеттік мәртебесі болмаса, онда ол тілді қолданушы-лардың құқығы табанға тапталған болып шығар еді.
4. Мәтінге сәйкес берілген сөйлемдерді аяқтаңыз. 
1. Адам қоғамының заңсыз ... . 2. Дамыған демократиялы елдерде ... . 3. Сонымен мемлекет пен қоғамның Негізгі заңы ретінде Конституция ... . 4. 1993 жылы 28 қаңтарда ... . 5. Халық әлеуметтік таптарға, топтарға бөлінбейді, ... . 6. Конституция адамдарды мүліктік жағдайына қарай алаламайды, ... . 7. Қазақ тілінің мемлекеттік мәртебесін артықшылық ... . 8. Егер Қазақстанның байырғы тұрғындары қазақтар бола тұра, ол халықтың тілінің мемлекеттік мәртебесі болмаса, ... .
5. Төмендегі сұрақтарға жауап беріп көріңіз.
1) Құқық пен заң арасында қандай байланыс бар?

2) Қазақ халқының ұлттық құқықтық жүйесі қашан қалыптасты деп ойлайсыз?

3) Қандай халықаралық құқық қорғау ұйымдарын білесіз?
· 6. Тапсырма. 

Қазақстанның қазіргі Конституциясы қандай бөлімдерден тұратынын, ал бөлімдерде не тұжырымдалатынын қысқаша дәптерлеріңізге жазыңыз.
7. Болашақ мамандығыңыздың тәртіптік және әкімшілік-құқықтық жауапкершілігі туралы әңгіме құрастырыңыз.
8. Төмендегі іс-әрекеттердің қылмыстық жауапкершілігін ашып көрсетіңіз.

1. айып салу;
2. ұру-соғу;

3. денсаулығына зиян келтіру;

4. бас бостандығын шектеу;

5. жеке меншіктік мүлікті қирату;

6. дәрігердің ауыр науқасқа көмектесуден бас тартуы;

7. терроризм;

8. қызметкердің пара алуы;

9. қоршаған ортаға зиян келтіру;

10.  адамды қорқыту;

11.  адам ұрлау;

12.  полиция қызметкері қылмыскерді босатып жіберуі.

2–сабақ. Адам құқығы туралы жалпыға ортақ 
декларациялар
1. Тірек сөздермен сөйлем құраңыз. Адамның азаматтық алуы, жеке бас бостандығы, өрескел қателіктер, жеке өмірге қол сұғу, адамның ары мен абыройы.
 2. Сұрақтарға жауап беріңіз.
1. Азаматтардың құқықтары мен бостандықтарын қорғауда прокуратураның рөлі қандай?

2. Президенттің мемлекеттік билік жүйесіндегі орны, рөлі, атқаратын функциясы қандай деп ойлайсыз?

3. Азаматтардың құқықтары мен бостандықтарына қандай жағдайда шек қойылады?
3. Ішкі істер, ұлттық қауіпсіздік органдарының функция-ларына сипаттама беріңіз.

4. Мәтінді оқыңыз.
БҰҰ-ның Бас ассамблеясы 1948 жылы «Адам құқықтарының жалпыға ортақ декларациясын» қабылдаған болатын. Қазір бұл құжат өркениетті адамзат түгел мойындаған, адам атаулының бәріне бірдей, дүние жүзінің прогресшіл күштері түгел таныған, адам құқықтары туралы негізгі құжат болып табылады.

Декларация мәтінінен орын алған адам құқықтарын сипатына қарай үш топқа жіктеуге болады. Бірінші топқа адамдардың табиғи және айырғысыз құқықтары жатады. Адамның өмір сүру құқығы, оның жеке басының бостандығы, құлдықтан азат болу құқықтары осының мысалдары. Әр адам туылғаннан пешенесіне жазылған, қасиетті және қастерлі құқықтарына ешкімнің қол сұғуға қақысы жоқ. Адамды азапқа салуға, оған өрескел қаталдық көрсетуге немесе оның намысын қорлайтын шаралар қолдануға, оның жеке өміріне қол сұғуға тыйым салынады. Адамның арына, абыройына тиетін әрекеттерге, оның тұрғын орнына басып кіруге, мүлкіне қол сұғуға жол берілмеуі тиіс.

Екінші топқа азаматтыққа байланысты құқықтар мен бостандықтар жатады. Бұлар – адамның азаматтық алу, еркін жүру, тұрғылықты жерін таңдап алу, некеге отыру, отбасын құру, баспана иесі болу, ұждан бостандығы, шерулерге қатысу, мемлекет істерін басқаруға қатысу құқықтары.

Үшінші топқа экономикалық, әлеуметтік және мәдени құқықтар жатады. Бұлар – адамның еңбек ету, өз қалауы бойынша жұмыс таңдау, еңбегіне сай ақы алу, меншік иесі болу, кәсіптік одақтарға бірігу, қоғамдық бірлестіктердің жұмысына қатысу, демалу, білім алу, адамға лайық тұрмыс құру құқықтары.

Қоғам адамдарды жынысына, тегіне, нанымына, лауазымына, ұлтына, материалдық жағдайына, жасына, өзге де әлеуметтік белгі-леріне қарап алаламауы керек. Заң алдында жұрттың бәрі тең.

Адамдар алған білімдері арқылы тек өздеріне ғана емес, қоғамға да пайда келтіреді. Еңбек ету бостандығына ие азаматтар тек өздері үшін ғана емес, қоғам үшін де материалдық және рухани игіліктер жасайды. 
5. Мәтін бойынша өз пікіріңізді айтыңыз.
6. Айналамыздағы қоршаған адамдардың әрекеттерінен мысал келтіре отырып, Қазақстан Республикасы азаматтары-ның өз міндеттерін қалай өтеп жүргендері туралы пікірлері-ңізді ортаға салыңыздар.
7. Сөйлемдерді сәйкестендіріңіз.

	1. Халқымыздың ежелден келе жатқан дәстүрлі түсінігі бойын-ша – ...
	1. қылмыс деп танылады.

	2. Біреудің сыртынан мәлімет жинау үшін, ...
	2. деген мақалы арды аса қас-терлеудің көрінісі болып табы-лады.

	3. Заң адамды басқа біреудің ...
	3. Отан қорғау ең қасиетті бо-рыш болып табылады.

	4. Заң бойынша, біреуді қорлау – ...
	4. адам мен азамат құқықта-рының қорғалуын қамтамасыз етуге басты назар аударады.

	5. Қазақстан Республикасының Конституциясында халық ұғымы ...
	5. барлық ұлттық топтарды тү-гел қамтитын, тұтас әлеумет-тік-саяси құбылыс ретінде қа-растырылады.

	6. Өзін өркениетті қоғам деп санайтын кез келген мемлекет ...
	6. оның өзінің келісімі керек, мұндай мәліметті сақтаудың және пайдаланудың реттілігін білу керек.

	7. Қазақ халқының «малым – жанымның садағасы, жаным – арымның садағасы» ...
	7. күш көрсетуінен сақтап отырады.


8. Жағдаяттар бойынша сөйлеңіз.
1. Сот немесе тергеуші өзінің қызмет бабын пайдаланды.

2. Айыпталушыдан күш жұмсау арқылы айғақ алынды.

3. Бір азамат екінші азаматтың құқығы мен бостандығына нұқсан келтірді. 

3–сабақ. Адамның жеке бас бостандығы мен абыройы
Адамның жеке басының қоғамдағы жағдайы – мемлекеттің даму деңгейін білдіретін көрсеткіш. Қазақстан Республикасының Конституциясында және басқа заңдарында азаматтардың бас бостандығын қамтамасыз етуге ерекше назар аударылған. Егер өзінің өміріне, денсаулығына, қадіріне нұқсан келетін жағдай болса, адам мемлекеттік органдардан қорғаныс іздеуге, заң бойынша көмек сұрауға, президенттің өзіне шағым етуге құқылы.

Адамның ең қарапайым да табиғи құқығы – өмір сүру құқығы. ҚР Конституциясы бойынша ешкімнің өз бетінше азаматты өмір сүру құқығынан айыруға, адам өмірін жоюға хақысы жоқ. Бұл тұрғыда ҚР Конституциясы тұжырымдары «Адам құқықтарының жалпыға ортақ декларациясында» көрсетілген бағыттарға сәйкес келеді. 

Адамның жеке басының бостандығы мен ажырағысыз құқықтарын Конституция қорғайды. «Ешкімді азаптауға, оған зорлық жасауға, басқадай қатыгездік немесе адамдық абыройын қорлайтындай жәбір көрсетуге не жазалауға болмайды» деп көрсетілген Қазақстан Республикасы Конституциясында.

Заң адамды басқа біреудің күш көрсетуінен қорғап отырады. Әдетте, мұндай әрекет күш жұмсау немесе күш қолдануды ескерту тәсілімен жүзеге асырылуы мүмкін. Өзінің азаматтық міндетін орындау үстінде қылмыскерді ұстау немесе оны тәртіп қорғау органдарына тапсыру үшін күш жұмсаған адам жауапқа тартылмайды. 

Сот және тергеу жұмыстарында куәгердің көрсетуінің маңызы зор. Куәгер тергеу үрдісінде, сотта айғақ болудан бас тарта алады. Мұны әр адам түсінуі тиіс. Егер адам біреудің қоғамдық не мемлекеттік заңды құқығына зиян келтіретін ісіне куә болса, істің шындығын айтып, тергеу органы мен сотқа көмектесу оның азаматтық борышы болып табылады. Сот қызметкерлері мен тергеушілер шындықты көрсетіп беретін куәгер көпшілікке кеңінен мәлім болып кетсе, қылмыскердің одан кек алу үшін әрекет жасайтынын ұмытпауы керек. Куәгердің өзінің азаматтық борышын өтегені үшін қауіпсіздігі қамтамасыз етіледі.

Конституция – адамның өнегелі сапасы, оның ары мен абыройын жоғары ұстайды. Барлық халықта ар мен абырой кісінің жоғары бағалайтын құндылықтарының бірі саналады. Қазақ халқының «малым – жанымның садағасы, жаным – арымның садағасы» деген мақалы арды қастерлеудің көрінісі болып табылады. Адамгершілікке негізделген қоғамда ар мен намыс заң жүзінде қорғалады. ҚР Конституциясы адамның ар мен абыройына қол сұғуға жол бермейді. 

Заң бойынша, біреуді қорлау қылмыс деп танылады. Тіл тигізу – жалпы адамзаттық ұстаным қағидасынан алып қарағанда, адамның қадірін қорлау. Заң жеке адамның арын, ұжданын және абыройын қорғаумен бірге оның өміріне басқа біреудің озбырлық жасауына жол бермейді. 
1. Ар, намыс, абырой деген сөздерге түсініктеме беріңіз.
2. Адамның ары мен абыройына нұқсан келген жағдай-ларға мысал келтіріңіз.
3. Тыңдайық және жазайық! Бірнеше мысалды тыңдап, түсінгеніңізді жазыңыз.
4. Халықаралық құқық қорғау органдарын атап шығыңыз.
5. Қазақстанның қазіргі Конституциясы қандай бөлімдер-ден тұратынын, ал бөлімдерде не тұжырымдалғанын қысқаша дәптерлеріңізге жазып қойыңыз.
6. ҚР азаматтары өз міндеттерін қалай өтеп жүргені туралы өз пікіріңізді ортаға салыңыз.

7-тапсырма. Мәтінге қажетті сөздерді тауып қойыңыз.

Халықаралық құқықтың мемлекетішілік құқықтан айырмашылығы.

Халықаралық құқық—құқықтың өзегі болып табылмайды, ол ...... ішкі құқығымен қатар жүретін жеке құқықтық ...... құрайды.Мемлекеттік құқық сияқты, халықаралық құқықты мемлекеттер өздері құрады және оны ..... күшімен қамтамасыз етеді. Халықаралық құқықтың ........ құқықтан ең басты айырмашылығы—халықаралық құқықтың ........... басқа субьектілерге бағыну тиіс болып табылатын бір ғана ............. қабылдауымен емес, ал субьектілердің еркімен қабылданатын құқықтық норма болып табылатындығы. Сәйкесінше, халықаралық құқықтық нормалары халықаралық құқықтың субьектілерінің ....... орындалады.
Қажетті сөздер: Міндеттеменің, мемлекетішілік, субьектінің, мемлекеттің, жүйені, қамтамасыз етуімен, нормаларының.

8-тапсырма. Халықаралық құқықтың көздерімен танысыңыз. Мәтінді оқып, халықаралық құқықтың көздерінің анықтамасын есте сақтаңыз.

Жаңа сөздерді есте сақтаңыз!!!!

Халықаралық құқықтың көздері болып мыналар табылады:

· Халықаралық салт-дәстүр— международный обычай
· Халықаралық келісім шарт— международный договор
· Құқықтың ортақ принциптері— общие принципы права
· Соттық шешімдер— судебные решения

· Құқықтық доктрина— правовая доктрина 

Правовой обычай — стихийно сложившееся и санкционированное государством правило поведения, включенное в систему правовых норм и признаваемое источником права.

Международный договор – это регулируемое международным правом соглашение, заключенное государствами и/или другими субъектами международного права.

Принципы международного права — это наиболее важные, общие и общепризнанные нормы поведения субъектов международных отношений по поводу наиболее важных вопросов международной жизни, являются критерием законности всех других норм, выработанных государствами в сфере международных отношений, а также законности фактического поведения государств.

Прецедент (от лат. praecedens — предшествующий) — случай или событие, имевшие место в прошлом и служащие примером или основанием для аналогичных действий в настоящем

Правовая доктрина— используемые в некоторых странах при наличии пробела в законодательстве положения из работ известных ученых для юридического решения возникшего спора, имеющего конституционное значение. В РФ правовая доктрина источником права не признается. В то же время компетентные научные труды, толкование конституционного законодательства (к примеру, научные комментарии Конституции, федеральных законов) являются своего рода руководящими началами для должностных лиц и государственных органов, применяющих нормы конституционного права


9-тапсырма. Мәтінді мұқият оқып шығыңыз. 

Қазақстан Республикасындағы бала құқықтары халықаралық құқық қорғау стандарттарының аясында.

Балалардың халықаралық құқықтарын қорғау – тарихи тұрғыдан алғанда, салыстырмалы түрде жас құбылыс. Бала құқықтарының конституциясы деп аталатын Бала құқықтары туралы конвенцияның тек 
1989 жылы қабылданғанын еске түсірсек те жеткілікті. Сонымен бірге заң әдебиетінде жиі еске алынатын, бала құқықтарын қорғау жөніндегі қозғалыстың басталуы туралы классикалық мысал – шешесі жиі ұрып-соққан және Жануарларға қатігездікпен қарауға қарсы күрес жөніндегі қоғамның жергілікті бөлімшесінің мүшелері қорғауға келген Балтимордағы сегіз жасар Мари Элен Уильсонның жағдайы жануарларды қорғау жөніндегі қоғамдық бірлестіктердің балаларды қорғау жөніндегі үкіметтік емес ұйымдардан бұрын пайда болғанын айғақтайды.

Балалардың құқықтарын қорғау жөніндегі алғашқы ұйым әлемде 
1919 жылы пайда болды, 1924 жылы – Ұлттар лигасының Женева бала құқықтары туралы декларациясы, 1959 жылы БҰҰ Бас Ассамблеясының Бала құқықтары декларациясы қабылданды, 1979 жыл Халықаралық Бала жылы болып жарияланды және тек он жыл өткеннен кейін ғана Бала құқықтары туралы конвенция қабылданды.

Балалардың ең абзал мүдделерін қамтамасыз ету мақсатында Қазақстан Республикасы бала құқықтарын қорғау мақсатын көздейтін неғұрлым маңызды конвенцияларға қосылды: Бала құқықтары туралы конвенция 
1994 жылы бекітілді, 1999 жылы Шетелдегі алименттерді өндіріп алу туралы конвенция бекітілді, 2000 жылы - Жұмысқа қабылдау үшін ең төменгі жас мөлшері туралы конвенция, 2001 жылы – балаларды сатуға, балалар жезөкшелігі мен балалар порнографиясына қатысты Бала құқықтары туралы конвенцияға Факультатив хаттама және әскери қақтығыстарға балалардың қатысуына қатысты Бала құқықтары туралы конвенцияға Факультатив хаттама, 2002 жылы - Балалар еңбегінің ең жаман түрлеріне тыйым салу және жою жөніндегі шұғыл шаралар туралы МОТ Конвенциясы (Конвенция 182), 2004 жылғы қарашада Қазақстан Адамдарды сатуға және үшінші тұлғалардың жезөкшелікке пайдалануына қарсы күрес туралы БҰҰ Конвенциясына және оған Қорытынды хаттамаға қол қойды.

Алайда, Қазақстан бекітпеген, бала құқықтарын қорғауды қамтамасыз етуге жәрдемдесетін қағидаларды қамтыған бірқатар маңызды Конвенциялар бар. Осындай халықаралық құқықтық құжаттардың ішінде – Барлық көшіп-қонушы еңбекшілердің және олардың отбасы мүшелерінің құқықтарын қорғау туралы конвенция (1990 жылғы 18 желтоқсан) және Балаларды қорғау және мемлекетаралық бала асырап алу саласындағы ынтымақтастық туралы конвенция (Гаага, 1993 жылғы 29 мамыр).

Сұрақтарға жауап беріңіз:

1. Балалардың құқықтарын қорғау жөніндегі алғашқы ұйым әлемде 
қай жылы пайда болды?

2. 1959 жылы БҰҰ Бас Ассамблеясы не қабылдады?

3. Халықаралық Бала жылы болып қай жыл жарияланды?

4. Қазақстан Адамдарды сатуға және үшінші тұлғалардың жезөкшелікке пайдалануына қарсы күрес туралы БҰҰ Конвенциясына және оған Қорытынды хаттамаға қашан қол қойылды?

Бақытжан Төреқожина, 

«АР.РУХ.ХАҚ» қоғамдық қорының жетекшiсi:
Бәрi жастардыҢ өзiне байланысты

– Қазiр жастар ұйымы көп. Бiрақ, соған қарамастан, олардың не iстеп отырғанын көпшiлiк бiле бермейдi. Осының себебi неде?

–Бiздiң қоғамдық ұйымның мақсаты — Консти​туцияда көрсетiлген адам құқы мен бостандығының iс жүзiнде жүзеге асуына қол ұшын беру. Егер жастар ұйымының барлығы осындай мақсат тұтса, онда олардың көптiгiнен ешқандай зиян жоқ. Ал жастар қозғалыстары атқарып отырған қызметiнен көпшiлiк бейхабар болса, екi кемшiлiк бар деген сөз. Яғни, қоғамдық ұйымдар жастарды толғандыратын мәселенi қозғай алмай отыр немесе бүгiнгi жастарда өзiне деген, қоғамға, болашағына деген шөкiмдей сенiм жоқ. 

–Неге?

–Оның жауабын бүгiнгi қоғамның келбетiнен iздеген жөн. Бұрын жастарды аға буын көп сынайтын. Ынжық, рухсыз дегендей. Ал қазiр аға буын, зиялы қауымның өзi жерге қарап отыр ғой. Бiр мәселенi түсiнетiн кез келдi. Әркiм өз құқын қорғауға, пiкiрiн ашып айтуға дағдыланбайынша ештеңе өзгермейдi. Қоғам алға жылжымайды. Сосын бiреуге сын айтып отыра бергеннен гөрi, сол мәселенiң шешiлуiне өзi атсалысса ғана азаматтық қоғам орнайды. «Бұл — билiктiң, анау оппозицияның мiндетi, менiң оған еш қатысым жоқ» дейтiндер қоғамды артқа сүйрейдi. Бұл iсi өздерiне ғана емес, келер ұрпақтың басына таяқ боп тиедi. 

–  «Алма пiс, аузыма түс» деп отыруға болмайды дейсiз ғой. Сiздер қандай нақты iс атқарып отырсыздар?

–Жастар дегенде, ең алдымен, бiз студенттердi назарға аламыз. Ал студент қауымы көпшiлiктiң есiне сайлау науқанында ғана түсетiнi өкiнiштi. Өткен сайлауларда көптеген жерде студенттердi қойша айдап, қорқытып-үркiтiп дауыс бергiздi. Адам құқы деген жерде қалды. Әкiмшiлiктiң мұндай сорақы күшiн тоқтатуға бiрлi-екiлi қоғамдық ұйымдардың шамасы келмесi анық. Дегенмен жастарға сайлау заңын түсiндiру, кiмге дауыс берсе де өз еркi екенiн, оларға қысым көрсеткендер заң алдында жауап беретiнiн шамамыз келгенше түсiндiрумен болдық. Бiзде, қалай айтсақ та, студенттердiң өзiн-өзi құрметтеуi бәсең. Менiңше, өзiн-өзi құрметтейтiн кез келген жас бiреудiң айдағанына жүре бермейдi. Егер әр студент өз қалауы бойынша дауыс берудi үйренсе, сайлау кезiнде оларды мал секiлдi айдап жүру сап тыйылар едi. 

– Сонда сiздер жастармен тек сайлау кезiнде ғана жұмыс жасай​сыздар ма?   

– Студенттердiң бар мәселесi осымен бiте қалса, игi едi ғой. Мен жастар мәселесi тек сайлау кезiнде ғана назарға алынатынына өкiнiш бiлдiрiп отырмын. Қазiргi студенттiң жағдайы қандай? Олар оқуына жыл сайын көп ақша төлеп отыр. Соған қарамастан, оқу орындары студенттi қажеттi оқулықпен қамтамасыз етпейдi. Көшiрме қызметiне бола, ұзын-сонар кезек күтедi. Оның өзi тегiн де емес. Көп жерлерде студенттiк асханалар кiшкентай, адам сыймай, айғай-шу шығып жатады. Сабақ өтетiн аудитория да шап-шағын. Дәрiс басталмай жатып, қапырық орнайды. Жыры бiтпейтiн жатақхананың жайы және бар. Оған да зар боп жүрген студенттердiң мұңы — бөлек әңгiме. Қысқасы, студенттер өздерi төлеп отырған ақшаның жемiсiн көрiп отырған жоқ. 

– Себебi неде? 

– Себебi студенттер өз құқын қорғай бiлмейдi. Талап қоя алмайды. Мәселен, «Бiлiм туралы» заң бойынша, студент оқу орнына төлеген қаржысының қайда, не мақсатпен жұмсалып отырғанын бiлуге құқы бар. Тiптi, мiндеттi. Студент осы құқын пайдаланып, талап қоймаған соң, басшылық қолына түскен ақшаны өз бетiнше, өз қажетiне жұмсайды. Егер студент төлеген қаржысының жұмсалуын үнемi қадағалап отырса, университеттер мен кiтапхана​ларда компьютер қолдану, интернет желiсiне кiру әлдеқашан ақысыз болуы мүмкiн едi. 

–Мұндай белсендiлiк көрсеткен студенттi оқудан шығарып жiбермей ме?

–Өзiнiң заңдылық құқын талап еткенi үшiн бе? Бiр топта 30 студент бар делiк. Оның  25-i ақы төлеп оқиды. Ендi осы 25 студент бiрауыздан талап қойса, солардың бәрiн оқудан шығарып жiбередi ме? Қайта жоғары оқу орындары ақы төлейтiн студенттердiң арқасында тұрған жоқ па! Жеке дара көзге түспеу үшiн, келiсiп алып, түрлi шара қолдануға болады ғой. Мәселен, өз талаптарын қағазға жазып, деканаттың, ректораттың қабыр​ға тақтасына iлiп, осы мәселе шешiлмейiнше, үнсiз наразылық ұйымдастыру. 

– Шеруге шығу керек пе?

– Жоқ. Ол мiндеттi емес.Үнсiз наразылық iсiне, мысалы, бүкiл факультеттегi студенттер ауыздарына сағыз салып алып, сабақ кезiнде шартылдата шайнап отырсын. Бұл, әрине, қылықты iс емес. Ұстаздарға жаман әсер етедi. Бiрақ, студент өз мәселесiне осындай түрлi жолмен көпшiлiктiң назарын аудара алады. Және жеңiске бiр жетiп алса, басшылықтың студенттерге деген құрметi арта түседi. Олармен санаса бастайды. Жалындап тұрған жастардың жағдайын жасап беруге жанталасып жүретiн болады. 

– Студенттердiң белсендiлiгi қандай? Қоғамдық жұмысқа ауылдан келген студент пен қала студентiнiң қайсысы бейiм?

–Жалпы, жастар белсендiлiгiнiң деңгейi төмен. Жастар өз құқын қорғауды бiлмейдi. Пiкiрiн ашып айта алмайды. Ауыл мен қала тiршiлiгiнiң айырмасы болған соң, қала жастары мен ауыл жастарының дүниетанымы бөлек. Бiздiң ұйым түрлi тақырыпта қоғам қайраткерлерiнiң қатысуымен пiкiрталас өткiзiп отырады. Бiр байқағаным, қазақ тiлiнiң тағдырына келгенде орыс бөлiмiндегi студенттер бұл мәселеге қызығушылық танытпайды. Ал көбiнесе тiлге тиек болатын тақырыптар: оқу орындарындағы жемқор​лық, бiлiмнiң сапасы, жатақхана мәселесi, стипендия көлемi. 

– Осы мәселелердiң шешiлуiне ұйым​дарыңыз қандай қолғабыс жасап жатыр?   

–Бiр ғана мысал айтайын. Студенттердiң стипендиясының көлемiн көтеру жайында билiктегiлерге ұсыныс тастадық. Оны естiген болар​сыз. Елiмiзде жалпы саны 167  жоғары оқу орны бар. Онда 717 мың студент бiлiм алып жатыр. Оның 125,2 мың студентi ғана мемлекеттiк бiлiм грантына ие. Яғни,  125,2 мың студент қана стипендия алады. Ал стипендия мөлшерi бар-жоғы — 6400 теңге. Аз ба, көп пе? Статистика агенттiгiнiң мәлiметi күнкөрiстiң төменгi деңгейiнде өмiр сүру үшiн 11 292  теңгенiң қажеттiгiн айтады. Демек, студент қазiргi стипендиясына күн көре алмайды деген сөз. Президент осы жылғы жолдауында зейнеткерлер мен мүгедектердiң зейнетақысы, жәрдемақысы көтерiлетiнiн айтты да, студенттердiң стипендиясы жайында үндемедi. 6400 теңге қалалық жерде екi аптаның тамағына жетпейтiнiн түсiну үшiн арнайы экономикалық бiлiмнiң қажетi жоқ. Бiздiң есебiмiз бойынша, студентке құнарлы тамақ iшiп, ауруға шалдықпауы үшiн ай сайын кемiнде 20-25 мың теңге керек. Бұл бiрiншi кезекте ата-анасы шалғайдағы, ауылды жерден келген студенттерге қажет. Қала өмiрiнен қиналып, шарасыздықтан жұмыс iздеп, оқуынан қол үзген студенттер көп.

– Бұл бастамаңыздың соңы не болады? 

– Ол студенттердiң өздерiне байланысты. «Қол ұстасып, тiзе қосып», талап қоя бiлсе, шешiлмейтiн амал, алдырмайтын қамал жоқ. Бiз қоғамдық ұйымбыз. Қолымызда ешқандай билiк жоқ. Қоғамдық ұйым билiк пен қоғамның ортасындағы таразы секiлдi. Жастар белсендiлiк танытып, қоғамдық ұйымдар арқылы талап, тiлектерiн бiлдiрудi үйренсе, билiктегiлер қоғамдық ұйымдармен, соңғысы өз кезегiнде жастармен санаса бастайтын болады. Бұл барлық жаққа тиiмдi. Сондықтан бәрi де жастардың өзiне байланысты.

— Әңгiмеңiзге рақмет. 

Сұхбатты жүргiзген Жадыра Мүсiлiм.

4-апта
1-сабақ. Біріккен ұлттар ұйымы


1. Мәтінді оқыңыз

Саясаттың ғаламдануы ұлттық мемлекеттердің халықаралық қатынастардағы орны мен рөлін өзгертуге әкелді. Аймақтандыру және ғаламдастыру процестері жекелеген мемлекеттердің де, сондай-ақ тұтас алғанда халықаралық саяси жүйенің де рөлі мен функциясына үлкен ықпал етуде. 

Қалыптасқан геосаяси өмір болмысын және әлемдегі геосаяси күштердің қатарындағы өзінің орнын байсалды бағалай келіп, Қа-зақстан ТМД, сондай-ақ бүкіл әлем шеңберінде әр түрлі интегра-циялық топтардың жұмысына белсенді түрде қатысуда, осы арқы-лы ол әлемнің ғаламдық проблемаларын шешуге өз үлесін қосып қана қоймай, сонымен бірге ұлттық мүдделерін шешуге жол ашады. 

1992 жылы 2 наурызда Қазақстанның БҰҰ-ға кіруі өзінің маңызы жағынан тарихи акция болды. Қазақстан БҰҰ-ға әлемдік қоғамдастықтың қатардағы жаңа мүшесі ретінде ғана емес, сонымен бірге қазіргі заманның ең бір өзекті халықаралық проблемалары бойынша белсенді позиция ұстанатын, ядролық қарусыздану жолындағы қозғалыстың алғы шебінде тұрған мемлекет ретінде енді. 

Әлемдік саяси проблемаларға Қазақстанның тепе-теңдік сақтаған және шынайы көзқарасы БҰҰ БА-ның күн тәртібіндегі өткір мәселелер бойынша дауыс берген кезде осы халықаралық форумда оң бағаланып жүр. Біздің еліміз ЕҚЫҰ-ның, Парламен-таралық Одақ пен Экономикалық Ынтымақтастық ұйымының мүшесі болғандықтан осы бірлестіктердің БҰҰ мен ынтымақтас-тығын нығайтуға бағытталған Бас Ассамблея қабылдайтын қарар-лардың тең авторы болып табылады. 

БҰҰ-дағы біздің мемлекетіміздің ұстанымы БҰҰ қарапайым мәселелердің бүкіл кешені бойынша Қазақстанның мүдделерін ескерудің негізінде қалыптасады. Бұл орайда экономика, экология, әлеуметтік даму, халықаралық құқықты прогрессивті дамыту, адам құқығын сақтау саласында, ұйымдасқан қылмыс пен есірткі бизнесіне қарсы күрес саласында БҰҰ мен өзара іс-қимылды нығайтуға айырықша көңіл бөлінуде. 

Экономикалық Ынтымақтастық ұйымы 1985 жылы құрылды. 1992 жылғы қарашада жаңа жеті мемлекет, оның ішінде Қазақстан ЭЫҰ құрамына кіргеннен кейін аталған бірлестіктің қызметі елеулі түрді жанданды. ЭЫҰ-ның негізгі міндеті – мүше елдердің үздіксіз әлеуметтік-экономикалық дамуы үшін, аймақ мемлекеттері экономикасының шаруашылық байланыстарының әлемдік жүйесіне дәйекті түрде және бірте-бірте кірігуі үшін жағдай жасау болып табылады.

Біздің еліміздің қазіргі заманғы әлемнің жетекші қаржылық және экономикалық институттарымен өзара іс-қимылы Қазақ-станның тұрақты экономикалық өсімінің маңызды шарттарының бірі болып табылады. Осындай құрылымдардың қызметіне Қазақ-станның қатысуы әлемдік рынокта оның позициясын нығайтуға, сыртқы берешек проблемаларын реттеу және ішкі ақша айналымын тұрақтандыру үшін енгізуге қаржылық ресурстар тартудың перспективасын жақсартады. 

Экономикалық реформаларды қаржыландыру, ұлттық эконо-миканың жекелеген салаларын дамыту жөніндегі арнайы жобаларды іске асыруға арналған заемдар мен несиелерді алу көзқарасы тұрғысынан Қазақстан Халықаралық Валюта қоры, Дүниежүзілік банк, Еуропалық Қайта құру және Даму банкі, Азиялық Даму банкі, Ислам Даму банкі сияқты халықаралық ұйымдармен ынтымақтастыққа басымдықты рөл береді.

 Қ.Тоқаев

2. а) Мәтіннен тірек сөздер мен сөз тіркестерін тауып жазыңыз.

ә) Мәтін мазмұны бойынша жоспар құрыңыз.

б) Сол жоспарыңыз бойынша мәтінді әңгімелеңіз.
2-сабақ. Дүниежүзілік сауда ұйымы

Дүниежүзілік сауда ұйымы

                                               Қысқаша мәліметтер

Орналасқан жері – Женева, Швейцария

Құрылған уақыты – 1 қаңтар 1995 жыл

Мүше-елдер – 151 ел (2008 жыл сәуір)

Бюджет – 169 млн. швейцар франкі (130млн. АҚШ доллары)
Секретариат Штаты – 500 қызметкер

Басшысы – бас төраға
  Мақсаттары мен қағидалары. ДСҰ 1947 жылдан бері жүмыс істеп келе жатқан Тарифтер мен сауда бас келісімінің(ТСБК/ГАТТ) ізбасары ретінде өз қызметін 1995жылдың 1қаңтарынан бастады. Уругвай раундының жан-жақты сауда келіссөзі құжаты негізінде ДСҰ мүшелерінің арасындағы саяси-сауда қарым-қатынастарын реттейді. Бұл құжат халықаралық сауданың негізі болып табылады.

ДСҰ-ны құру туралы келісімде әрдайым  жұмыс істейтін мүше елдердің форумы сол елдердің жан-жақты сауда қарым-қатынастсарына әсер ететін мәселелерді шешу, Ургвай раундының келісімдерін жүзеге асыруды басқару ескерілген. ДСҰ көбіне ТСБК секілді жұмыс атқарады, бірақ сауда келісімдерін үлкен ауқымда басқарады және ұйым мүшелерінің шешім қабылдау/орындау жүйесін жетілдіруге байланысты жоғарғы өкілеттілікке ие. Сауда жанжалдарын шешу - ДСҰ-ң ажырамас бөлігі.

1947 жылдан бастап либерализация мәселесін қарастыру және әлемдік сауданың даму преспективалары жан-жақты сауда келіссөздері(ЖСК) ТСБК қарамағында өткізіліп жатыр. Қазіргі уақытта ЖСК-ң Уругвай раундын қосқанда сегіз раунды өткізіліп, тоғызыншысы өткізілу барысында. ДСҰ-ң негізгі мақсаты әлемдік сауданы одан әрі либерализациялау және бәсекелестікке әділ жағдайлар қамтамасыз ету.

ТCБК/ДСҰ-ң негізгі қағидалары мен ережелері:

· саудада ең қолайлы жағдайлармен қамтамасыз ету;

· сауданы тарифтік жолмен реттеу;
· сандық және басқа шектеулерден бас тарту;
· сауда саясатының ашықтығы;
· сауда жанжалдарын кеңес беру және келіссөз арқылы шешу.

ДСҰ-ң ең маңызды қызметтері: Уругвай раундының бітім және келісім құжаттарының орындалуын қадағалау; қызығушылық білдірген мүше елдер арасында жан-жақты сауда келіссөздерін және кеңес беруді өткізу; мүше елдердің ұлттық сауда саясатын зерттеу; ДСҰ-ң қүзіретіне байланысты сұрақтар бойынша дамушы елдерге көмек көрмету; маманданған халықаралық ұйымдармен бірігіп жұмыс істеу.

ДСҰ-ға мүшеліктің жалпы артықшылықтары:

ДСҰ-ға мүше елдердің суда қарым-қатынастарының тұрақтылығының және болжаулылығының негізінде әлемдік тауар және қызмет көрсету нарығына шығуға қолайлы жағдайлар туғызу;

ДСҰ-ң жанжалдарды шешу механизмі арқылы саудада кемсітуді жою;

Жаңа халықаралық сауда ережелерін өндіру барысында ағымдағы және стратегиядағы сауда-экономикалық мүдделерді ЖСК-ға қатысу арқылы жүзеге асыру мүмкндігі.

Барлық ДСҰ-ға мүше елдер негізгі келісімдер мен заңды құжаттарды жүзеге асыру міндеттемелігін өз мойнына алады. Заңды тұрғыдан қарағанда ДСҰ жүйесі жан-жақты келісім-шарт болып табылады.

                       ДСҰ туралы 

ДСҰ сауда жүйесінің артықшылықтары

ДСҰ сауда жүйесінің артықшылықтарын дәлелдейтін факт ретінде алып сауда елдерінің мүшелігінен басқа себептер бар. Еркін тауар айналымына кедергінің азайтылуы арқылы экононмикалық пайдадан басқа бұл жүйе мүше елдердің саяси және қоғамдық жағдайына және азаматтардың ауқаттылығына оң әсер етеді. ДСҰ сауда жүйесінің артықшылықтары барлық деңгейде байқалады: жеке азамат, ел және әлемдік бірлестік мысалында.

ДСҰ-ң тұтынушыға әкелетін пайдасы

Өмір сүру бағасының төмендеуі

Протекционистік сауда кедергілерін азайту арқылы өмір бағасын төмендету. Ұйымның 50 жыл жұмысы барысында 8 раунд өткізіліп, қазіргі уақытта сауда кедергілері дүниежүзі бойынша азайтылған.

Сауда кедергілерін азайту нәтижесінде жаңа импортталған тауарлардан басқа отандық өнім де арзандайды.

Импорттық тарифтер, мемлекеттік субсидиялары және импорт көлемін шектеу өмір сүру құнын жоғарылатады. Текстиль импортының шектеуіне байланысты Ұлыбританияда тұтынушылар киімге 500 миллион фунт жылына, ал канадалықтар 780 миллион канада долларын жылына артық төлейді. Еуропа Одағында телекоммуникация саласында либерализация нәтижесінде бағаның 7-10 пайызға төмендеуі байқалды.

Тауарлар мен қызмет көрсету аумағының артуы

Тауарлар мен қызмет көрсету аумағының артуы – еркін сауда жүйесінің тұтынушыға әкелетін артықшылығы. Дайын шет ел өнімінен басқа отандық тауарлар мен қызмет көрсету аймағы импортталған материалдар мен құрал-жабдықтар бағасының төмендеуіне байланысты кеңейеді.

Импорттық бәсекелестік отандық өндірісті тиімді ынталандыру нәтижесінде баға төмендейді және өнімнің сапасы жоғарылайды. 

Жандандырылған тауар айналым нәтижесінде жаңа технологиялар дамиды. Мысалы: ұялы телефондар.

Отандық өнімнің экспортын ұлғайту өндірушінің кірісін, қазыныға түсетін салықты және халықтың кірісі мен ауқатын арттырады.
Всемирная Торговая Организация
Место расположения: Женева, Швейцария
Основана: 1 января 1995 г.
Создана: по результатам переговоров Уругвайского раунда (1986-94)
Членство: 146 стран (по состоянию на апрель 2003 года.)
Бюджет: 134 млн.швейцарских франков (примерно 90 млн.долл США).
Штат Секретариата: 500 сотрудников
Глава: генеральный директор

Всемирная торговая организация (ВТО) была основана в 1995 году. Она является продолжателем Генерального соглашения о тарифах и торговле (ГАТТ), заключенного сразу после Второй мировой войны.

В 1998 году в Женеве отмечался золотой юбилей ГАТТ. Эта система, призванная регулировать мировую торговлю через механизм сдерживания односторонних действий, просуществовала почти 50 лет и доказала свою действенность в качестве правовой основы многостороннего товарообмена. Годы после Второй мировой войны были отмечены исключительным ростом мировой торговли. Рост экспорта товаров составлял в среднем 6% в год. Общий объем торговли в 1997 году превзошел в 14 раз уровень 1950 года.

Система развивалась в процессе проведения в рамках ГАТТ серий торговых переговоров (раундов). На первых раундах в основном обсуждались вопросы сокращения тарифов, но позднее переговоры охватили другие области, такие как антидемпинг и нетарифные меры. Последний раунд - 1986-1994гг., т.н. "Уругвайский раунд", - привел к созданию ВТО, которая значительно расширила сферу действия ГАТТ, распространив ее на торговлю услугами и торговые аспекты прав интеллектуальной собственности. Таким образом, механизм ГАТТ был усовершенствован и адаптирован к современному этапу развития торговли. Кроме того, система ГАТТ, фактически будучи международной организацией, формально таковой не являлась; ВТО же получила юридический статус специализированного учреждения системы ООН.

Кім тапқыр?  Сөзтізбекті шешу.  

Дүниежүзілік сауда ұйымына кіру үшін Қазақстан 

39 елдің 17-сімен келіссөздер жүргізді. Ол қай елдер?

3-сабақ. Еуропадағы қауіпсіздік және ынтымақтастық ұйымы  

1. Жаңа сөздермен танысыңыз.
     Жаһандандыру, артықшылықтар, бедел, тасымалдау, алғышарттар.
2. Жоғарыдағы сөздермен бірнеше сөз тіркестерін  құраңыз.                                                       
Үлгі: саяси бедел, ұтымды дипломатия, ...
3. Мәтінді оқыңыз.

4. Мына сөздер мен сөз тіркестерінің қазақша баламасын беріңіз.

Экономикалық артықшылықтар, БҰҰ Қауіпсіздік Кеңесі, саяси бедел, мәдени-гуманитарлық ынтымақтастық, мұнайды тасымалдау, балама бағыт, қаржылық мүмкіндіктері, алғышарттар жасайды, ұлттық мүдделер.
5. Жақша ішіндегі сөздер мен сөз тіркестерін аударып, қажетті септік тұлғада қойыңыз. 

Жапония мен Қазақстанның байланыстарын жандандыру (большие политические преимущества) береді. Қазақстанның алдында Анкарамен саяси, экономикалық ынтымақтастықтың (значительный потенциал) іске қосу міндеті тұр. Араб әлемінде Египет Араб Республикасының (политический вес и влияние) ескере отырып, Қазақстан осы елмен жақсы қарым-қатынас орнатуға ұмтылады. Таяу Шығыс аймағындағы елдермен сауда-саттық тек мұнай өндіру салаларындағы (взаимовыгодное сотруд-ничество) орнату маңызды фактор болып табылады. Еуропалық одақпен әріптестік Қазақстанның халықаралық саяси және (экономическое сообщество) кірігуіне жәрдемдеседі.

       6. Мәтінді оқыңыз.

Әлем экономикасындағы жетекші орындардың бірін иемденетін әрі ірі донор, ал болашақта еліміздің экономикасының маңызды инвесторы бола алатын Жапония мен Қазақстанның байланыстарын жандандыру ірі саяси және экономикалық артықшылықтар береді. Жапонияның БҰҰ Қауіпсіздік Кеңесінің тұрақты мүшелігіне өту талабын Қазақстанның қолдауы екі жақты қатынастарды дамытудың түркі мүдделеріне жауап береді.

Экономикалық және саяси байланыстарды дамыту, Қазақ-станның Азиядағы рөлі мен орнын нығайту, сондай-ақ қарқынды дамып келе жатқан азиялық рыноктарға орналасуды кеңейту тұрғысынан – Сингапур, Корея республикасы, Малайзия, Таиланд, Индонезия, Вьетнам сияқты жаңа индустриалды елдердің біздің еліміз үшін маңызы зор. Қазақстандық дипломатияның алдында осы елдермен ұзақ мерзімді перспективаға арналған өзара қарым-қатынастың тиісті жүйесін құру міндеті тұр.

Оңтүстік Азияда Үндістанмен және Пәкістанмен қарым-қатынастың зор мәні бар. Бұл елдердің саяси беделі мен эконо-микалық әлеуеті және олармен ынтымақтастық жасасуға біздің іс жүзіндегі тұрақты ұмтылысымыз өзара байланысты.

Түркиямен қарым-қатынастың Қазақстан үшін орны бөлек. Қазақстан дипломатиясының алдында екі жақты тұрғыда да, сондай-ақ ЕҚЫҰ, ИКҰ шеңберінде де Анкарамен саяси, эконо-микалық мәдени-гуманитарлық ынтымақтастықтың елеулі әлеуетін іске қосу міндеті тұр. Түркияның өзінің аумағы арқылы мұнайды тасымалдау жобаларын іске асыруға мүдделілігі Қазақстан үшін көліктік коммуникацияның балама бағытын және әлемдік рынокқа шығу жолын қамтамасыз етеді. 

Біздің ұзақ мерзімді экономикалық мүдделерімізді қамтамасыз етудің тағы бір бағыты Иранмен байланыстарды дамыту болып табылады. Бұл орайда осы елдің аймағы маңызды рөлін және Иранның географиялық орналасуын ескеру қажет, мұның өзі Каспий теңізі проблемаларын шешудегі ынтымақтастықтың қажет-тілігіне байланысты, сондай-ақ Иран еліміздің әлемдік коммуни-кацияларға шығуы үшін қолайлы мүмкіндік ашады. Араб әлемінде Египет Араб Республикасының саяси салмағы мен ықпалын ескере отырып, Қазақстан осы елдермен жоғары деңгейдегі саяси, экономикалық және мәдени-гуманитарлық ынтымақтастықты қолдауға ұмтылады. Орасан зор қаржылық және инвестициялық мүмкіндіктері бар, әлемдік отын-энергетика қорында маңызды орын алатын Сауд Аравиясымен және Парсы шығанағындағы басқа да мұнай өндіруші мемлекеттермен ынтымақтастықты дамыту Қазақстанның Таяу Шығыс аймағындағы елдермен қарым-қатынасын нығайтудағы маңызды фактор. Бұл сауда-саттық, мұнай өндіру және мұнай өңдеу саласындағы өзара тиімді ынтымақ-тастықты орнатуға іргетас қалайды. 

Ұзақ мерзімді перспективада Еуропалық Одақтың орны бөлек, аталған одақ қазірдің өзінде өзге аймақтардың мемлекеттерімен қарым-қатынаста бүкіл құрлықтың атынан шығып жүр. Еуропалық Одақпен әріптестік және ынтымақтастық туралы келісім негіз ретінде алынатын құжат болып табылады, осы құжат Қазақстанның халықаралық саяси және экономикалық қоғамдастыққа кірігуіне жәрдемдеседі, еуропалық жетекші мемлекеттермен сауда-эконо-микалық ынтымақтастықтың тиімділігін арттыруға алғышарттар жасайды.

Қазақстан БҰҰ-ның реформалаудың нұсқалары мен жолдарын талқылау барысында белсенді позиция ұстанып келеді. Біздің еліміз басқа халықаралық ұйымдардың, атап айтқанда, ЕҚЫҰ-ның қызметіне және НАТО-ның “Бейбітшілік жолындағы әріптестік” бағдарламасына белсенді түрде қатысуға ұмтылады.

Үшінші мыңжылдықтың басы Қазақстанның сыртқы саяса-тында жаңа үрдістердің - еліміздің тәуелсіздігі мен егемендігінің негіздерін нығайтуға және дамытуға бағытталған саяси прагма-тизмнің пайда болуымен сипатталады. Қазіргі уақытта біздің еліміз осы заманғы әлемдік қоғамдастықтың барлық үрдістерімен тығыз байланыста қаралады. Қазақстан сияқты ірі еуразиялық мемлекет үшін сыртқы саясаттың орасан зор маңызы бар. Біздің мемлекетіміз өзінің жаратылысы бойынша ұлттық мүдделерді қорғауға, сондай-ақ мемлекеттік құрылысқа белсенді түрде жәрдемдесуге бағыт-талған ұтымды дипломатияны жүргізуге міндетті. 

Қ.Тоқаев

7. Кестенің оң жағы мен сол жағын сәйкестендіріңіз.

	1. Қазақстан экономикасының маңызды инвесторы бола ала-тын бірден-бір ел – ол Жапония.
	1. Бұл мұнай өндіру саласындағы ынтымақтастыққа жол ашады.

	2. Қазақстанның Азиядағы рөлі мен орнын нығайту өте маңызды.


	2. Бұл Түркияның өз аумағында мұнайды тасымалдау жобаларын іске асыруға мүдделілігі арқылы жүзеге асады.

	3. Қазақстан өзінің көліктік ком-муникациясын әлемдік рынокқа шығара алады.
	3. Сондықтан Жапонияның БҰҰ Қауіпсіздік Кеңесінің тұрақты мүшелігіне өту талабын Қазақстан қолдайды.

	4. Иранның географиялық орна-ласуы Қазақстан үшін өте қо-лайлы.


	4. Ол Қазақстан еуропалық же-текші мемлекеттермен қарым-қатынас жасаумен мүмкіндік береді.

	5. Қазақстанға Сауд Арабиясы және Парсы шығанағындағы елдермен ынтымақтастықты дамыту қажет.
	5. Бұл тұрғыда Сингапур, Корея, Малайзия, Индонезия сияқты елдердің біздің еліміз үшін маңызы өте зор.

	6. Ұзақ мерзімді перспективада Еуропалық Одақтың орны бөлек.
	6. Өйткені Иран еліміздің әлемдік коммуникацияға шығуына мүмкіндік береді.


8. Мәтіннен мына сөз тіркестері кездесетін сөйлемдерді тауып оқыңыз.

Түркі мүдделері, қарқынды дамыған, ынтымақтастық жасасу, елеулі әлеует, отын-энергетика қоры, құрлықтың атынан, белсенді позиция, саяси прагматизм, ұлттық мүдделер.
9. Қазақстанның төмендегі елдермен ынтымақтастығы елімізге қандай мүмкін-діктер береді деген сұраққа жауап беріңіз.

Ресей Федерациясы .........................................................................

Қытай Халық Республикасы ..........................................................

Жапония ..........................................................................................

Египет Араб Республикасы ............................................................

Сауд Арабиясы ................................................................................

Түркия ...............................................................................................
10. Сөйлемдерді оқыңыз. Жақшаның ішіндегі етістіктерді осы, өткен, келер шақтарда көрсетіңіз.

Үлгі: Жапониямен ынтымақтастық Қазақстанға көптеген экономикалық артықшылықтар (беру) – береді, берді, бермек.

Қазақстан Анкарамен саяси, экономикалық, мәдени-гуманитарлық ынтымақтастықтың әлеуетін (іске қосу). Иранмен байланыстарды дамыту біздің ұзақ мерзімді экономикалық мүдделерімізді (қамтамасыз ету). Қазақстан араб әлемімен ынтымақтастықты қолдауға (ұмтылу). Таяу Шығыс елдермен қарым-қатынасты нығайту мұнай өндіру саласындағы тиімді байланыстарды орнатуға іргетас (қалау). Еуропалық Одақпен әріптестік Еуропалық жетекші мемлекеттермен сауда-экономи-калық байланыстарды тиімділігін арттыруға алғышарттар (жасау).
11. Қ.Тоқаевтың “Қазақстан Республикасының дипломатиясы” деген кітабын пайдалана отырып, “Қазақстан және Еуропа елдері” деген тақырыпта ауызша ақпарат дайындаңыз.

5-апта

1–сабақ.  Ақпараттық технологиялар паркі
 1. Ойталқы сұрақтары.

а) Бәсекеге қабілетті болу үшін не қажет?

ә) Ақпарат дегенді қалай түсінесіздер?

б) Алматы қаласының бәсекеге қабілеттілігі қаншалықты дәрежеде?

в) Арнайы экономикалық аймақ өндірістің қандай салаларын қамтиды?
2. Сөздердің мағынасына мән беріңіз.
а) басымдық

ә) әлемдік бәсекелестік

б) қолданбалы ғылым

в) даңғыл жол

3. Мәтінді оқыңыз
Ақпараттық технологиялар паркі – 

жарқын болашақ қарлығашы


«Қазақстанның бәсекеге барынша қабілетті, дамыған 50 елдің қатарына қосылу мақсатын орындау жолындағы басымдылықтың бірі – осы заманғы білім, ғылым мен иновацияны дамыту қажет». Сондықтан да Алматыны инновациялар мен жоғарғы технологиялар орталығына айналдыру басты басымдылықтардың бірі ретінде жоспарға кірген. Өйткені минералды шикізаттар өңдеуге негізделген өндіріс орындары жоқ Алматыда инновациялық технология-ларды дамыту қазіргі замандағы әлемдік бәсекелестіктен қалып қоймауға негіз болады.

Осы орайда 2003 жылы 18 тамыздағы Қазақстан Президен-тінің “Ақпараттық технологиялар паркі” арнайы экономикалық аймағын құру туралы” Жарлығына сәйкес Алматы қаласы Медеу ауданының аумағына кіретін Алатау кентінде Ақпараттық технологиялар паркі құрылды. Бүгінде Alatay Ht City деп аталып жүрген бұл арнайы экономикалық аймақ Алматыдан 25 шақырым және әуежайдан 7 шақырым жерде орын тепті.

Жалпы Ақпараттық технологиялар паркінің 340 г-лық аума-ғындағы 87,2 г жер – өндірістік мақсаттарға, 11,8 г – коммерциялық мақсаттарға 7,9 гектары институтционалдық аймаққа, 28,4 гектары – тұрғын үйлерге айналмақ. Бүгінге дейін бұл паркте жұмыс істеуге 25 компания ниет танытып, олардың 11-і таңдалып алынды. Олардың ішінде әлемге кең танымал “Microsoft”, “HP”, “Siemens”, “Gilat”, “Thales”, “Orafle”, “Eg Electronics”, т.б. компаниялары бар. Сонымен қатар Ақпараттық технологиялар паркі алдында 47 жоба-ны жүзеге асыру міндеті тұр. Бірінші кезекте – Интернет желісіне жылдам қосылу, Ip – телефония, Wi-Fi, бейнекөрсетілім, цeb – хостинг, компаниялар туралы мәліметтер базасын сақтау секілді қызметтер жүзеге асырылуда және қазір мұнда сұйық кристалл өндіретін зауыт салыну үстінде. Ал алдағы уақытта жасанды иммундық және нейрондық жүйелер негізінде жаңа ақпарат жүйесі құрылады.

Алматы қаласы енді компьютер және ионатехнологиялар бойынша тереңдей дами береді. Бұл ретте қолданбалы ғылымды өндіріс пен бизнеске жақындату мақсаты жүзеге асырылады. Сөйтіп біздің қаламыз республикадағы IT – бағыттың әрмен қарай дамуына да даңғыл жол ашпақ.
· 4. Тапсырмалар:
1. Мәтін мазмұнына сәйкес БАҚ-тан мәлімет жинап, хабар-лама жасаңыздар.

2. Мәтінде айтылған компаниялардың жарнамалары бойынша пікір жазыңыздар.

3. Мәтінді оқып, танысыңыз.

ҒЫЛЫМ ЖӘНЕ ҒАЛАМНЫҢ ҚЫЗЫҚТЫ 

ЖАҢАЛЫҚТАРЫ
Құрама Штаттары инженері Ед Сат өткен онжылдықтағы біраз уақытын жаңа шеге ойлап табуға арнаған екен. Харикейн дауылынан кейін қирап қалған үйлер үйіндісін зерттей жүріп ол қызықты тоқтамға келген. Әсіресе, ағаш үйлердің дауылдарға шыдас беруі үшін шегенің атқаратын рөлі ерекше, дейді ол. Өзге әріптестерінің “үйдің мығым болуы үшін шегенің саны көп болуы керек” деген идеясын Сат мырза қолдай бермейді. Бұл жерде шегенің саны емес, сапасы маңызды. Бірнеше жылдық ізденіс-терден кейін Сат пен оның әріптестері Харикуйк атты шегені ойлап табады. Оның толық аты - Харикейн әнд Ерскуйк нейл. Яғни, харикейн дауылы мен жер сілкінісіне төтеп беретін шеге деген сөз. Саттың айтуынша бұл шеге жер сілкінісі оқиғасының 50 пайызына және сағатына 274 километр жылдамдықпен соғатын желге төтеп береді екен. Шегенің басы да, тұқылы да үлкен боп келеді. Оның бағасының өзі аса қымбат емес, дейді Сат. “Мысалы, 1858 шаршы метр үйге жұмсалатын жаңа шегенің құны, осындай үйге қажетті ескі шегенің бағасынан шамамен 15 долларға қымбат болады”, - деді инженер. Бұл жаңа шегені жай балғамен қағу қиынға соғады. Алайда электр балғаларға бұл іс - оп-оңай. Дей тұрғанмен, ол шегені дәл орынына қағу аса маңызды, дейді Сат. 

Кейбір адамдар “мен бір көрген адамның жүзін ешқашан ұмытпаймын” деп дес бермейді. Алайда ондай кісіге өзінен басқа нәсілдегі адамдарды жазбай тану оңай емес, дейді Құрама Штаттарының Аризона штатындағы университеттің психолог маманы Жош Аккерман. Көбінесе өзге нәсіл өкілдерінің ашуланған немесе сес көрсеткен сәттері ғана есте сақталып қалады екен. Адам бойында өзін-өзі қорғау сезімі басым болғандықтан да ашуланған адамның түрі есте жақсы сақталып қалады, дейді ғалым. Аккерманның бұл зерттеулері қылмыс дүниесімен жұмыс жүргі-зетін заңгерлер үшін орайлы ақыл-кеңес болуда. Дей тұрғанмен, шабуылға душар болған жанның өзінен гөрі көлденең куәгердің есінде шабуылшының жүзі, әсіресе, егер ол ашулы болса, жақсы сақталып қалуы мүмкін, дейді ғалым. 

Нұрлытай Үркімбай 

«Азаттық радиосы» 10.12.2006 ж.


         5. Тыңдайық! 
Мәтінді тыңдап, ғылым, өнер, техника жаңалықтарына мысалдар келтіріңіз.

2–сабақ.  Қазақ  ғалымдары  ашқан жаңалықтары.

3- сабақ. Халықаралық сыйлықтар
Дулат Бақышев, Қазақстан Республикасының Корея Республикасындағы Төтенше және өкілетті елшісі: Күнделікті қызметте «халықтық дипломатия» көмегіне жиі жүгініп отырамыз

– Дулат Хангерейұлы, Қазақ елі тә​уелсіздікке қол жеткен 16 жыл ішін​де батыс пен шығыс дипломатиясының тәжірибесінен ұлттық мүддемізге сәй​кес​тендірілген дипломатияның қазақ​стан​дық нұсқасын қалыптастыра алды ма? 
– Жалпы, оңтүстік кореялық​тар​дың Қазақстан дипломатиясы туралы пікірі оң. Мысалы, Корей түбегінде ядролық қару мәселесінің өзектілігіне байланысты Қазақстанның одан бас тартуы және осы бағыттағы бірізді қадамдары жоғары бағаға ие. Корей мемлекеті ірі державалар арасында ор​наласқандықтан, Қазақстанның көп​векторлы саясатының дұрысты​ғы​на, тиімділігіне күдікпен қара​май​ды. 
– Халықаралық саяси беделі арт​қан, ұлттық экономикасы күшейген елі​міз​дің бәсекелестікке толы дүние​де жаңа мүдделердің пайда болуы заң​ды​лық. Өзіңіз елші болып жүрген еліңіз​ге қатысты оларды қалай ай​қын​дар едіңіз? 
– Өте жақсы сұрақ. Кореяның эко​номикадағы жетістіктері көп. Біздің Үкімет пен тиісті мемлекеттік орындар, ұлттық кәсіпкерлер Оң​түстік Кореямен ынтымақтасуға ын​талы. Мүдделер осыған байланысты. Жалпы, біздің тарап Президенттің Жолдаулары, Үкімет қабылдаған бағ​дар​ламалар аясында және іскерлер қа​жет ететін нақты жобалар негізінде қыз​мет атқаруда. Мақсат – инвес​ти​ция​лар мен технологиялар тарту. 
– Сеулде Қазақстанның қа​тыс​уы​мен көпжақты шаралар жиі өтетін бо​лар... 
– Оңтүстік Корея – белсенді мем​ле​кет. Бұл тұста үстіміздегі жылғы 4-5 мау​сым аралығында Сеулде өткен Азия​лық ынтымақтастық диал​огы​ның министрлік кездесуіне Қазақ​станның қатысуын мысалға келтіруге болады. ҚР Сыртқы істер министрінің орынбасары Нұрлан Ермекбаев бас​таған делегация аталмыш шараның Кореяда сәтті өтуіне үлес қосты. Ке​лесі, яғни 7-ші министрлік кездесу Қа​зақ​станда өтеді. Осы елдің бірінші сырт​қы істер министрі Чо Чжун Пе​мен кездесу өтіп, дипломатиялық жә​не қызметтік төлқұжаттары бар аза​мат​тарға визасыз өзара сапар шегуге мүм​кіндік туғызатын маңызды құ​жат​қа қол қойылды. 
– Елбасымыз Нұрсұлтан Назар​баев​тың ЕуроОдаққа балама болар Азиялық Одақ құру туралы идеясына кәріс халқының ел басшылары қалай қарайды, оның жүзеге асуына, идеяның тамырлауына қаншалықты ықыласты?
– Жоғарыда атап өтілгендей, ко​рей елі өз тарапынан Елбасының бас​тамаларын қолдап келеді. Соңғы кез​дегі идеялары да назардан тыс қал​ма​ды. Қазіргі кезде біздің өңірмен ын​ты​мақтастықты тереңдетуге бағыт​тал​ған іс-шаралар дайындалуда. Пісіп-жетіл​геннен кейін ол туралы да белгілі бо​лады деп ойлаймын.
– Қазақ елінің ЕҚЫҰ-да 2009 жы​лы төрағалық ету мүмкіндігі жайлы ел ішінде де, батыста да естіліп қалып жүрген екі жақты пікірмен таныссыз деп ойлаймыз. Қазақстан либералды саяси жүйені қалыптастыруға дайын еке​нін неден байқайсыз және осыған бай​ланысты ішкі-сыртқы қарсы​лық​тарға қандай дәлелдермен тойтарыс бере алар едіңіз? 
– Бұл – жеңіл сұрақ. Себебі Оң​түстік Корея біздегі бар әлеуетті де жақ​сы, жоғары бағалайды. Сеул 2006 жы​лы өзінің қолдауы туралы ресми мә​лім​дегендіктен, ЕҚЫҰ-ға төра​ға​лық ету мәселесі күн тәртібінен алын​ған. 
– Елбасының Жолдауында бел​гі​лен​ген сыртқы саяси және эко​но​ми​ка​лық тапсырмалардың орындалуына сіз басқарып отырған Елшілік қандай үлес қоса алады? Осы орайда қолға ал​ған шаралардың бір-екеуін атап өт​сеңіз... 
– Елшіліктің үлесі Кореядағы озық тәжірибе мен әлеуетті Қазақ​станға бағыттаумен байланысты. Бұл орайда біздің саясатпен тиісті ау​диториялар мен орындарды, шешім қабылдайтын нақты адамдарды та​ныстыру маңызды. Екіншіден, бізге к​еректі салалардағы өзара қызығу​шылық танытқан тараптардың ара​сында ынтымақтастық орнату қажет. Бұндай шаралар – біздің күнделікті жұмысымыз. Елшілікпен қатар, екі тараптан мемлекеттік органдар, же​ке​леген компаниялар қатысып оты​ра​ды. 
– Корея елі аз ғана уақыт ішінде ақ​паратты технология саласының шыңына көтерілді. Оған Үкімет тара​пынан жасалған қандай қадамдар жол ашты деп ойлайсыз? Әу баста Корея үкіметі қай бағыттарға басымдық берді?
– Ең қызығы, Оңтүстік Корея эко​номикасын жоспарлы түрде да​мытқан болатын. Кәдімгі бесжылдық жоспарлар жүзеге асырылды. Бұл жүйе, әрине, социалистік міндет​те​ме​лерден бөлек. Дегенмен мемлекет бұл салада басты рөл атқарды. Мы​салы, әу баста Үкімет ауылшар​уа​шылығы мен жеңіл өнеркәсіпті да​мыт​ты. Одан кейін экспортқа көңіл бөлді. Үшінші бесжылдықта ауыр өнеркәсіп пен мұнай химиясына қолғабыс берді. Қаражаттың көбеюі, технологияның дамуына байланысты электроника, жартылай өткізгіштер, ал 90-жылдардан бастап ақ​параттық және телекоммуни​кация​лық техно​ло​гиялар қолға алынды. Ақпараттық технологиялардың тез қарқынмен дамып, елдің бәсекелес​тікке қабілетін арттыратыны туралы корей Үкіметі мен компаниялары дұ​рыс болжай білді. Бағытты анық​та​ғасын, қара​жа​ты, мамандары, бәрінен бұрын, жі​гері бар елге мақсатқа жету қиынға соқ​пайды.
– Оңтүстік Кореяның даму үрдісінің қай тұстарын Қазақстанға пайдалы деп есептейсіз? 
– Ең алдымен, экономиканы, елді мо​​дернизациялау, жаңа заман талап​та​рына сай жүйе құру, қажетті техно​ло​гияларды дамытудағы табанды​лы​ғы мен жетістіктері біз үшін маңызды. 
– Шетелде жүрген қазақстандық не​месе ұлты қазақ оппозиция өкіл​де​ріне қатысты қандай пікірдесіз? Көз​қарас​тарыңыздағы айырмашылық олар​дың азаматтық құқығын қор​ғауыңызға кедергі келтірмеді ме? 
– Кореяда қазақстандық оп​по​зицияның белсенділігі байқалмайды. Азаматтық құқықты қорғау мәсе​лесіне келсек, Қазақстан төлқұжаты бар әрбір азаматқа біз тиісті деңгейде кө​ңіл бөліп, құқығын сақтауға қол​ғабыс етеміз. Бұл Елшілік өз қыз​метінде басшылыққа алатын құжат​тарда анық көрсетілген.
– Ресми дипломатия үнсіз қалуды жөн санаған кезде халықтық дип​ломатияның көмегіне жүгінген кезіңіз болды ма? Ресми дипломатия мен халықтық дипломатияның ұштасқан тұстары жөнінде не айтасыз? 
– «Халықтық дипломатияның» маңыздылығы тоталитарлық кезеңде де мойындалған болатын. Қазіргі заманда бұл бағыттың маңызы ай​тарлықтай өсіп отыр. Сондықтан Қа​зақстан дипломатиясы ашық түрде жүзе​ге асуда. Бұл Қазақстан азамат​тарына қажетті ақпарат алу, шетелдік әріптестермен ынтымақтасуға кеңі​нен мүмкіндік береді. Қазақстан мен Корея арасындағы қатынастарға екі ха​лықтың тарихы мен әдет-ғұрпы, тілі мен құндылықтарындағы ұқсастық​тар жағымды әсер етеді. Күнделікті қызметте «халықтық дипломатия» кө​мегіне жиі жүгініп отырамыз.
– Тағдыр тезімен екіге бөлінген кәріс халқын қандай мүдде біріктіреді, қандай көзқарастар алшақтатады? Екі ел​дің жақын болашақта бірігуіне мүм​кіндік бар ма?
– Бұл өзі өте маңызды сұрақ қой. Ха​лықтың бір екені рас. Мүдделері де бір болса керек... Алайда екіге бө​лініп, 60 жылдай еркін қатынас бол​мағандықтан, Оңтүстік пен Сол​түстіктің тұрғындарында ерекшелік​тер де жоқ емес. Бірақ халықта тұрған не бар? Түрлі себептермен екіге бө​лінді... 
Бірігу мәселесіне келсек, мүм​кін​дік бар. Ерте ме, кеш пе, корей халқы қайта қосылады. Бұл – уақыт мәсе​лесі. Дегенмен реализм тұрғысынан Оңтүстіктегілер бірігуге жағдай жа​сап, Солтүстіктің экономикасын кө​теріп, сонан кейін ғана шараны жүзеге асыруды қалайды. Сеулдің саясаты да со​ған бағытталған. Оның үстіне ҚХДР-дің ядролық мәселесі әлі де ше​​шімін таппай отыр. Жағдай жағым​ды жаққа өзгерсе, қайта қосылу да тез​дер еді.
– Халықаралық тәжірибеде мем​лекетаралық шарттар тілі екі елдің мем​лекеттік тілдерінде толтыру қа​жет​тігі заңдастырылған. «Қазақстанда ела​ралық келісімдер мен шарттар тілі​нің орыс тілінде жасалуы қалай?» де​ген шетелдіктердің сұрағына қалай жа​уап берер едіңіз?
– Тіл тағдыры – бәрімізге де кө​кей​кесті мәселе. Қазақ тілінің елі​мізбен бірге көркеюін қамтамасыз ету – керек десеңіз, ар-намыстың ісі. Әри​не, Қазақстанның даму ерек​ше​лік​тері бар. Бұл тақырыпта емін-еркін отырып әңгімелесуге болар еді. Бірақ сіздің сұрағыңыздың астарынан мыс​қылды аңғарып отырмын. Қазақ ті​лі​нің қолдану шеңбері Елшілік қыз​меті Сыртқы істер министрлігінің орта​лық аппаратында кеңейіп келеді. Оған дәлел – құжаттардың 60 пайыз​дан астамы мемлекеттік тілде дайын​далады. Сонымен қатар жаһандану үрдістеріне сай ағылшын тілінің қол​данысын өзектендіру мәселесі тұр. Ха​лықаралық қатынастарда бұл тіл​дің маңызы ерекше. 
– Сіз Елші болып жүрген кезде қа​зақ еліне бағытталған қандай инвес​тициялық жобаларға қатыстыңыз? Және оның қазақ жерінде қалай орын​далғанына сырттай болса да бақылап жүруге Елші өкілеттілігіңіз мүмкіндік берді ме?
– Бұл елде бірнеше жыл қызмет ет​кендіктен, көптеген жобаларды бас​тауға араластым. Сырттай бақылап қой​май, қажет болғанда, тиісті орын​дарға хат жазып, жобаларды сәтті іске асыруға тырысамыз. Бұл – Елшілік атқаратын қызметтің негізгі бағыты. 
– Екі елдің білім саласындағы өза​ра қарым-қатынасын, оның болашағын сол елдегі қазақ Елшісі ретінде қалай бағалайсыз? Сіз елдегі іні-қарын​дас​та​рыңыз​ға Корея жерінде қай сала бо​йынша білім алуға ақыл-кеңес берер едіңіз?
– Білім саласындағы ынты​мақ​тастықтың бағыты жақсы. Екі елде де қызығушылық бар. Жалпы, Ко​реяның экономикасы қай салада жақ​сы дамыса, соны таңдау туралы кеңес берер едім. Яғни ақпараттық және теле​коммуникациялық технология​лар, электроника, жартылай өткіз​гіш​тер, түрлі чиптер жасау, тағы бас​қалар. Бұлар​ға қатысты инженерлік маман​дық​тар бойынша білім сапасы жо​ғары. 
– Қазақстанда мемлекеттік мүдде мен лоббистік мүдденің, билік пен биз​нестің аражігінде айырмашылық бар ма? Жалпы, мемлекеттік мүдде мен лоббистік мүдденің «бейбіт қатар өмір сүру» қағидасына қалай қарайсыз? 
– Лоббизм қай-қай елде де бар. Мә​селе оны заңдастыру, заңның шең​берінде қызмет атқаруға байланысты. Сонымен қатар қазіргі заманда мемлекет пен жеке сектордың арасын​да тығыз ынтымақтастық керек. Әсі​ресе жеке кәсіпкерлер шетел нары​ғына шығу, технологиялар дамыту және тағы да басқа қоғам игілігіне сай келетін шаралар жоспарлағанда, мемлекет тарапынан қолдау қажет. 
– Сыртқы саясат саласына жұмыс іс​теуге қалай келдіңіз? 
– Белгілі бір деңгейде дайын​дық​пен келдім деуге болады. ҚазМУ-ді бітіргеннен кейін, Сеулдегі ең ірі жеке университет болып есептелетін «Ён​се​нің» халықаралық қатынастар бөлі​мінде және корей тілі институтында оқыдым. Министрлікке орналасқан​нан кейін, көп кешікпей осында ашылған Елшілік қызметкері ретінде қайта оралдым. 8 жыл қызмет істеп, Аста​нада Сыртқы істер министр​лігі​нің Азия және Африка департамен​тін​де басшылық лауазымында бол​дым. Бұнда келер алдында Нью-Йорк​те Біріккен Ұлттар Ұйымы (БҰҰ) жа​нын​дағы Қазақстанның Тұрақты Өкіл​дігінде кеңесші қызметін атқар​дым. 
– Жаһандану үрдісіне Қазақстан Ел​шісі ретінде қалай бейімделудесіз? Кә​сіби біліктілігіңізді қалай ұштай​сыз?
– Жаһандану үрдісі кезінде ше​тел​де білім алып, қызмет еткендіктен, бе​йімделу оңай десем де болады. Кә​сіби біліктілікті арттыру мәселесіне ми​нистрлік те көмектеседі, өз тара​пым​нан да көңіл бөлуге тырысамын. Әдетте уақыт аз, дегенмен ертеңгі жә​не кешкі сағаттарды пайдалануға тура келеді. Астанада Еуразиялық Ұлттық университетте біздер үшін жақсы курстар жүйелі ұйымдастырылады. Біраз уақыт корей тілін дамытуға кетті. Оның үстінде Сеулде экономи​ка және бизнесті түсіну үшін арнайы бағдарламаларға бардым. Нью-Йоркте болған кезде БҰҰ жанындағы дипломатия, ағылшын тіліне қатысты курс​тарға қатыстым. Жалпы, күн​делікті жұмыс та тәжірибе жинауға, көп нәрсеге үйренуге мүмкіншілік бе​реді.
– Сіздіңше, жаһандану дәуірі ке​зін​де адамзат дамуының басты үрдіс​тері қандай болмақ?
– Бұл сұраққа қысқа да нұсқа жа​уап беру қиын. Дегенмен әлем «кіші​ре​йіп», бәсекелестік күшейіп келеді деу​ге болады. Сондықтан бар ресурс​тарымызды тиімді пайдалануымыз керек. Құдайға шүкір, жерасты байлығымыз бар. Жер үстін басып жүргендер саны аз болғанымен (ірі мемлекеттермен салыстырғанда), бүгінгі күні оның әлеуеті мен сапасы маңызды. Біздің халықтың қабілеті мықты. Осы ресурсты бәсекеде жеңу​ге бағыттасақ, жасампаздық қуа​ты​мызды толық пайдалана білсек, тату болсақ, қазақ арғымағының бәйгеде шаңға қалмасы хақ. Озу мүмкіндігі де бар. Алайда қолда барын жұдырыққа жинай алмаса, қазақ байтақ далада шашырап кетеді. Құдайға шүкір, бағыт бар. Ол – Елбасы Жолдауы. Қ​а​зақ XІX-XX ғасырлардың зоба​лаңынан аман-есен өтті. Жоғалт​қа​нымыз да бар шығар, бірақ ел аман. Қазақ аман болса, Тіл де сақталады, Мемлекеттілік те сақталады. Қазір – жаңа заман. Қазақ елі бұрынғыдай жуас, пассивті бақылаушы емес. Үлкен мемлекет болмағанымызбен, үлкен жүрек, жауапкершілік, белсен​ді​лікпен атсалыссақ, адамзат бола​ша​ғы Қазақ елі үшін жаман болмас деп ой​лаймын.

